
Ўтган йилда республикамиз бўйича 
жами қурилиш ишлари ҳажми 140 трлн 
сўмдан ошди. Бунда асосан, кўп қават-
ли уйлар, ижтимоий соҳа, инфратузил-
ма объектлари, муҳандислик коммуни-
кациялари ва йирик ишлаб чиқариш 
иншоотлари қурилишига оид мақсадли 
дастурларнинг амалга оширилиши ҳамда 
ташаббусли бюджет тизимининг жорий 
этилиши муҳим аҳамиятга эга бўлди. Дав-
латимиз раҳбарининг ташаббуси билан 
40 та ҳудудда мега лойиҳа, яъни “Янги Ўз-
бекистон” массивлари қурилиши жадал 
олиб борилди. 

Умуман олганда, 2023 йилда уй-жой 
қуриш ҳажми 1,5 бараварга ортиб, 90 
минг хонадонли уйларда қурилиш ишла-
ри ташкил этилди. 

Шунингдек, инвестиция дастури 
асосида 2 535 та ижтимоий соҳа ва ин-
фратузилма объектида қурилиш-рекон-
струкция ишлари бажарилиб, мазкур 
мақсадлар учун 18 трлн сўм маблағ йўнал-
тирилди. Маҳаллалар инфратузилмаси-
ни ривож лантириш дастури доирасида 

5 284 та маҳалладаги 7 138 та объектда 
7 трлн сўмлик қурилиш-таъмирлаш ишла-
ри амалга оширилди. Бундан ташқари, ҳу-
дудларни ривожлантиришга қаратилган 
чора-тадбирлар ва топшириқлар асосида 
турли манбалардан ажратилган 10 трлн 
сўм маб лағ ҳисобидан ҳам 35  мингдан 
ортиқ объектда қурилиш ишлари бажа-
рилди. 

Қолаверса, янги жорий этилган “Та-
шаббусли бюджет” тизими ҳудудларда 
бунёдкорлик ишлари кўламининг янада 
кенгайишига туртки бўлди. Хусусан, ушбу 
тизим орқали олинган 5,5 трлн сўм маблағ 
ҳисобига маҳаллалардаги 4 701 та объект-
да қурилиш ва ободонлаштириш ишлари 
амалга оширилди. Президентимизнинг 
тегишли қарори билан тасдиқланган Дас-
турга мувофиқ эса 146  та аҳоли пункти-
нинг шаҳарсозлик ҳужжатлари, жумладан, 
9 та шаҳарнинг бош режаси, 43 та шаҳар-
чанинг бош режаси ва 94 та қишлоқнинг 
схемалари ишлаб чиқилди. 2023 йил ман-
зилли рўйхатга асосан, 15  та шаҳарсоз-
лик нормалари ва қоидалари, 34 та стан-

дартлар, 27 та қурилиш регламентлари ва 
10  та “смета-ресурс” нормалари ишлаб 
чиқилди. 

Ўтган йилда объектларнинг лойи-
ҳа ҳужжатларини ишлаб чиқишда илк 
бор “BIM” технологиялари жорий этил-
ди. “Шаффоф қурилиш” тизими орқали 
32  мингдан ортиқ объектнинг лойиҳа 
ҳужжатлари экспертизадан ўтказилди. 
Натижада, лойиҳаларнинг смета қисми-
дан 6,0  трлн  сўмга яқин маблағ иқтисод 
қилинди. “Шаффоф қурилиш” тизимининг 
онлайн электрон тендер платформа-
си орқали 28 мингдан ортиқ объектлар 
бўйича лойиҳа ва пудрат ташкилотлари 
аниқланиб, 1,8 трлн сўм тежалди. Шу-
нингдек, ушбу тизимнинг “Рейтинг элек-
трон платформаси” такомиллаштирилиб, 
лойи ҳа ва пудрат ташкилотларини рей-
тинг баҳолаш тизими кенг жорий қилин-
ди. Хусусан, бугунги кунда ушбу тизимга 
22  мингдан ортиқ пудрат ташкилоти ва 
2 мингдан ортиқ лойиҳа ташкилоти кири-
тилган. 

Шу билан бирга, иш турлари, қурилиш 
материаллари, машина ва механизмлари 
кўрсаткичларининг ягона базасини ўзи-
да ифода этувчи “Қурилиш ресурслари 
миллий классификатори” ишлаб чиқил-
ди. Мазкур классификаторга 187 мингдан 
ортиқ номдаги қурилиш материаллари, 
ишлар ва хизматлар турлари киритилган. 
Объектларда назорат ўрнатиш бўйича 
“Қурилиш назорати” ахборот тизими жо-

рий қилинди ва назорат жараёнлари ав-
томатлаштирилди. Жумладан, 2023 йилда 
ушбу тизим орқали 12 мингдан ортиқ объ-
ект назоратга олинди ва шу асосда вазир-
лик ҳузуридаги Инспекция томонидан 
172 мингдан зиёд мониторинг ўтказилди. 

Соҳага оид фаолиятни лицензия-
лаштириш тизими ҳам такомиллаштирил-
ди. Бу борадаги мезонлар ва талаблар 
қайта шакллантирилди. Хусусан, ўтган 
йилда лойиҳалаштириш, қурилиш ва экс-
пертиза йўналишлари бўйича тадбир-
корлик субъектларига 949  та лицензия 
ва 25  та аккредитация гувоҳномалари 
берилди. 2023 йилда соҳага оид касбий 
фаолиятнинг устувор йўналишлари бўйи-
ча 28  та касб ва мутахассисликларнинг 
касбий стандартлари ишлаб чиқилди. 
Соҳа мутахассисларини сертификатлаш 
тизими жорий қилиниб, буни амалга оши-
риш учун вазирлик ҳузурида Компетен-
цияни ривожлантириш институти ташкил 
этилди. Институт томонидан бугунга қа-
дар 287 та соҳа мутахассиси ва 80 та ҳуду-
дий раҳбарнинг малакаси оширилди. 

Бир сўз билан айтганда, ҳозирги кунда 
қурилиш соҳасида амалга оширилаётган 
ислоҳотлар нафақат миллий иқтисодиёт-
ни мустаҳкамловчи таянч сифатида, балки 
ижтимоий йўналишдаги долзарб вазифа-
ларга ечим топишда ҳам муҳим восита 
бўлаётгани эътиборга моликдир. Яъни, 
бунёдкорлик ишлари Янги Ўзбекистонда 
янгича ҳаёт тарзини юзага чиқармоқда. 

2023 йилда амалга оширилган 
бунёдкорлик ишлари таҳлили

Саидносир УСМОНОВ,  Қурилиш ва уй-жой коммунал хўжалиги вазирлиги 
ахборот хизмати раҳбари.

Якунланган йил қурилиш соҳасида сермаҳсул бўлди.  
Буни 2023 йилда қурилиш ишларининг тахминан 107 фоизга 
ортганлиги билан ҳам изоҳлаш мумкин. 

Шунингдек, кекса авлод вакилларини ҳар томонлама 
қўллаб-қувватлаш ҳамда уларнинг ижтимоий фаолли-
гини ошириш мақсадида Оққўрғон, Чиноз туманлари ва 
Оҳангарон шаҳрида Нуронийлар учун қурилган маскан-
лар тўлиқ жиҳозланиб, ишга туширилди. 

Таъкидлаш жоизки, Янгийўл шаҳридаги Нов, Янгиҳаёт 

ва Рамадон маҳаллалари аҳолисининг йўллар масаласи-
да энди муаммоси бўлмайди. Чунки яқинда йўлсозлар бу 
жойдаги кўчаларда кенг кўламли бунёдкорлик ишлари-
ни олиб боришди. Натижада транспорт ҳамда одамлар 
учун қулай шароит яратилди.  Бўка туманининг бир не-
чта маҳалласида яшовчилар эса чироқларнинг доимий 

равишда ўчиб-ёнишидан безор бўлишганди. Соҳага ма-
съул корхонадагилар трансформатор ҳамда темир-бетон 
ускуналарни алмаштиришди. 

Шу билан бирга, Тошкент вилояти IT соҳасида экс-
порт ҳажмини 100 мингдан 4,4 млн АҚШ долларига оши-
риб, республикада энг юқори ўринлардан бирини эгал-
лади. Ушбу янгилик ҳам вилоят аҳлига қувонч улашди, 
десак муболаға бўлмайди. 

Бир сўз билан айтганда, барча туман-шаҳарларнинг 
бирида боғча, бошқасида маҳалла гузари, яна бирида 
эса ишлаб чиқариш корхонаси барпо этилган. Қурилиш 
ва бунёдкорликлар, ижтимоий инфратузилмани кенг 
шакллантириш ҳамда иш ўринларини яратиш борасида 
якунланган йилда ҳам Тошкент вилояти бошқа ҳудудлар-
га ибрат кўрсатди.

Ўз мухбиримиз.

Фойдаланишга топширилган янги иншоотлар
Давлатимиз раҳбарининг “Маънавият-маърифий ишлар тизимини тубдан 
такомиллаштириш чора-тадбирлари тўғрисида”ги ПҚ–5040-сонли қарорида 2021-
2023 йилларда Маънавият ва маърифат марказларини барпо этишнинг манзилли 
рўйхати тасдиқланган эди. Унга кўра, йил давомида Бўстонлиқ, Паркент, 
Қуйи Чирчиқ туманлари ва Оҳангарон шаҳрида замонавий бинолар қурилиб, 
фойдаланишга топширилди. 

Расмий статистикага кўра, юртимиз-
да ишсизлар сони 1 миллион 300 минг 
нафарни ташкил қилади. Бу йил яна 
2 миллион 400 минг аҳоли меҳнат бозо-
рига кириб келади.

Шуларни инобатга олиб, сифатли 
ва юқори даромадли иш ўринлари ҳи-
собига жорий йилда 5 миллион аҳо-
лининг бандлигини таъминлаш мақсад 
қилинган. Жумладан, хизматлар соҳа-
сида 2,5  миллион, қишлоқ хўжалигида 
2,1 миллион, инвестиция лойиҳалари ва 
саноатда 250 минг, қурилишда 140 минг 
иш жойи яратиш имконияти бор.

Бундан ташқари, замонавий молия-
вий инструментлар, жумладан, микро-
молиялашнинг янги тизимини кенг жо-
рий қилиш орқали 2 миллион аҳолини 
бизнесга жалб қилиш кўзда тутилмоқда.

Тақдимотда мутасаддилар 2024 
йилда янги иш ўринлари ташкил этиш ва 
аҳоли бандлигига кўмаклашиш дастури 
бўйича ахборот берди.

Давлатимиз раҳбари бу дастурни 
маъқуллаб, уни амалга ошириш юзаси-
дан қўшимча кўрсатмалар берди.

Сўнгги йилларда 2 миллион 400 минг 
аҳоли ўзини ўзи банд қилгани таъкидла-
ниб, энди уларнинг фаолиятини кенгай-
тириш, босқичма-босқич кичик бизнесга 
ўтказиш ва бозор топишига кўмаклашиш 
муҳимлиги айтилди. “Менинг бизнесим” 
платформаси, “Бизнесга биринчи қадам” 
банк карталари жорий этилиши бунинг 
учун қулайлик яратади.

Иқтисодий айланмага киритил-
маган ерларни инфратузилмага улаш, 
лойиҳаларни ишга тушириш учун 
ташаб бускорларни қўллаб-қувватлаш 
зарурлиги қайд этилди. “Агрегатор” 
тизими асосида “100 минг экспортчи 
деҳқон” дастури жорий қилиниб, бу йил 
15 минг гектар ер майдонлари аукцион-
га чиқарилиши белгиланди.

Меҳнат стажига эга бўлмаган шахс-
ларни касб-ҳунарга ўқитиш, ижтимоий 
реестрдаги фуқароларни ишга олган 
корхоналарга солиқ бўйича енгилликлар 
қўллаш муҳимлиги ҳам айтиб ўтилди.

Иқтисодиёт ва молия вазирлиги-
га янги иш ўринлари яратиш бўйича 
қўшимча захира ва имкониятларни 
аниқлаш вазифаси қўйилди.

Тақдимотда тадбиркорлик соҳа-
сидаги мажбурий талабларни қисқар-
тириш ҳамда лицензиялаш тартибини 
соддалаштиришга оид таклифлар ҳам 
кўриб чиқилди.

Маълумки, бу йил юртимизда 
“Ёшлар ва бизнесни қўллаб-қувватлаш 
йили” деб эълон қилинди. Бизнесни 
юритиш учун янада қулай шароитлар 
яратиш мақсад қилинган.

Айтиш жоизки, шу пайтгача тадбир-
корлардан мавжуд маълумотларни қў-
шимча равишда талаб қилиш ҳолатлари 
бор эди. Жорий йилдан бошлаб 34 тур-
даги ҳисоботлар бекор қилинмоқда. 
Бунинг натижасида ҳар йили 21 мингдан 
ортиқ тадбиркорнинг 500 миллион сўм 
харажати тежалади.

Ўзи умуман, тадбиркорлар томони-
дан тақдим этиладиган ҳисоботларнинг 
ягона рўйхати тасдиқланмаган. Шу боис 
давлатимиз раҳбари ягона ҳисоботлар 
тизимини жорий қилиш бўйича топши-
риқ берди.

Шунингдек, тадбиркорларга мажбу-
рий талабларни қисқартириш мақсади-
да 16 та лицензия ва рухсатномани бе-
кор қилиш лозимлиги белгиланди.

Бу борада берилаётган енгиллик-
ларни тадбиркорларга етказиш, улар-
нинг таклифларини доимий ўрганиб, 
статистик ҳисоботларни янада мақбул-
лаштириб бориш вазифаси қўйилди.

ЎзА.

БАНДЛИК ВА 
ТАДБИРКОРЛИК 
СОҲАЛАРИДАГИ 

ТАКЛИФЛАР  
МУҲОКАМА ҚИЛИНДИ
Президент Шавкат Мирзиёев 8 январь куни 

аҳоли бандлигини ошириш ҳамда тадбиркорлик 
соҳасидаги мажбурий талабларни қисқартиришга 

оид таклифлар тақдимоти билан танишди.

Мазкур топшириқ ижросини таъмин-
лаш доирасида Транспорт вазирлиги, 
Фуқаро авиацияси агентлиги, “Uzbekistan 
airways” АЖ ва “Uzbekistan airports” АЖ-
нинг тегишли мутахассис ва экспертла-
ридан иборат ишчи гуруҳ “Лет Л-410” ҳаво 
кемасида Тошкент-Термиз, Термиз-Сари-
осиё, Сариосиё-Тошкент йўналишида 
илк синов парвозларини амалга оширди.

Ишчи гуруҳ томонидан Сариосиё 
аэродромидан фуқаро авиацияси пар-
возларида фойдаланиш талаблари, ҳаво 
кемаларини қабул қилиш имкониятлари 
ўрганилди. Шунингдек, фуқаро авиа-
цияси халқаро нормаларига мувофиқ 
йўловчи терминалини барпо этиш ва за-
рурий инфратузилмани яратиш бўйича 
вазифалар белгиланди.

Илк синов парвози 
амалга оширилди

Давлатимиз раҳбарининг 2023 йил 16-17 ноябрь кунлари 
Сурхондарё вилоятига ташрифи чоғида Сариосиё 
туманидан кичик турдаги ҳаво кемалари орқали аҳоли ва 
туристлар учун маҳаллий йўналишларда рейсларни йўлга 
қўйиш ҳамда бозор тамойиллари асосида Термиз халқаро 
аэропортидан маҳаллий ва халқаро йўналишларда 
парвозлар географиясини кенгайтириш бўйича топшириқ 
берилган эди.

Жонибек ҚЎЗИМУРОДОВ (ЎзА) олган сурат.

Тоир АЛИМАТОВ, 
Қурилиш ва уй-жой коммунал хўжалиги вазири 
ўринбосари:

– Юртбошимиз 
халқимизга йўлла-
ган байрам табри-
гини ҳар бир Ўзбе-
кистон фуқароси 
юксак фахр ва ва-
танпарварлик ҳис-
си билан тинглаган 
бўлса ажаб эмас. 
Чунки Президен-
тимиз ушбу йилни 
м а м л а к а т и м и з -
да  “Ёшлар ва биз-
несни қўллаб-қув-
ватлаш йили”, деб 
эълон қилганида 
катта маъно мужас-
сам. Зеро, мамлака-
тимиз аҳолисининг 
асосий қисмини ай-
нан ёшлар ташкил 
қилишини ҳисобга 
олсак, уларнинг 
нақадар катта куч 
эканлигини яна бир карра ҳис қиламиз. Президентимиз таъкид-
лаганидек, ўтган 2023 йил юртимиз тарихида ўзига хос эсда қо-
ларли йиллардан бири бўлди. Хусусан, биринчи марта умумхалқ 
референдуми асосида янгиланган Конституциямизни қабул қил-
дик. Келгуси тараққиётимизни белгилаб берадиган  “Ўзбекистон 
– 2030” стратегиясини амалга оширишга киришдик. Қолаверса, 
барқарор иқтисодий ўсиш суръатларини сақлаб қолишга эриш-
дик. Юқори технологияларда ишловчи замонавий саноат корхо-
налари, логистика ва инфратузилма тармоқлари, боғча ва мак-
таблар, маданият ва спорт объектлари, шинам уй-жойлар барпо 
этилиб, янги-янги иш ўринлари очилмоқда. Шаҳар ва қишлоқла-
римиз обод бўлиб, халқимиз ҳаёт даражаси юксалиб бормоқда.

Энг муҳими, бу ишларни амалга оширишда албатта, ёш ва ма-
лакали кадрларнинг ҳиссаси катта бўлаётганини алоҳида таъкид-
лаш лозим. Шу билан бирга, қурилиш-бунёдкорлик соҳасида ҳам 
бир қатор қарор ва фармонлар қабул қилиниб, уларнинг ижроси-
ни таъминлашда ҳам ёшлар катта жонбозлик кўрсатмоқда. Бундан 
ташқари, ҳар бир обод бўлаётган хонадон, маҳалла ва шаҳарга 
назар ташлаб, қад ростлаётган кўркам иншоотларга қараб юрти-
мизда айнан тадбиркорлик кундан кун ривожланаётганига гувоҳ 
бўламиз. Албатта, бу жараёнларни мукаммал ва сифатли амалга 
ошириш юртимизда тадбиркорликни қўллаб-қувватланаётгани 
ҳамда соҳа вакилларига яратилаётган кенг имкониятлар натижа-
сидир. 

Фикримизни рақамларда акс эттирадиган бўлсак, 2023 йилда 
республика бўйича жами қурилиш ишлари ҳажми 140 трлн сўмга 
етказилди ва ўсиш ҳолати 106,9 фоизга етди. Демак, қурилиш 
соҳаси ҳам мамлакат иқтисодиётининг асосий йўналиши сифати-
да тобора такомиллашиб бормоқда. Уй-жой ва коммунал соҳаси-
да ҳам аҳолига сифатли хизмат кўрсатиш, иссиқлик таъминотини 
яхшилаш ва олис ҳудудларга ичимлик суви таъминотини олиб бо-
ришдаги йирик лойиҳалар муваффақиятли амалга оширилди. 

Бир сўз билан айтганда, бугун мамлакатимизнинг ҳар бир 
жаб ҳасида юқори ўсиш суръатларига гувоҳ бўляпмиз. Бу энг авва-
ло, давлатимиз раҳбари бошчилигида олиб борилаётган ислоҳот-

лар, амалга оширилаётган барча саъй-ҳаракатлар инсон қадри-
ни юксалтиришга қаратилган одилона сиёсат натижасидир. Энг 
қувонарлиси, Ўзбекистоннинг ривожланиш кўрсаткичлари бугун 
халқаро майдонларда ҳам юксак баҳоланмоқда. Бундай эътироф 
бизга фахр туйғусини бағишлаши билан биргаликда масъулияти-
мизни янада орттиради, янги мақсад ва режаларни амалга оши-
ришга ундайди. 

Ўйлаймизки, ушбу йил ҳам юртимиз бунёдкорлиги соҳасида 
эсда қоларли ва арзирли йиллардан бири бўлади. Зеро, Янги Ўз-
бекистонимизда бунинг учун барча шароит ва имконият мавжуд. 

Баҳодир СУЛТОНОВ, 
Ўзбекистон транспорт, йўл ва капитал 
қурилиш, қурилиш индустрияси ходимлари 
касаба уюшмаси Республика Кенгаши раиси 
ўринбосари: 

– Бугунги кунда Президентимизнинг ёшлар сиёсати ҳамда 
тадбиркорлар фаолияти мамлакатни ривожлантиришда муҳим 
роль ўйнашини таъкидлаётгани бежиз эмас, албатта. Шу муноса-
бат билан 2024 йил “Ёшлар ва бизнесни қўллаб-қувватлаш йили”, 
деб эълон қилинди. Бу Янги Ўзбекистондаги кенг имкониятлар ва 
янги дунёқарашнинг яққол намунасидир. 

Айтиш жоизки, замонавий ёшлар ўз олдига катта мақсадлар 
қўйиб, уларга эришишга тайёр, ўта интилувчан, шижоатли ва 
қизиқувчан инсонлардир. Бинобарин, ёшларнинг ўз юртимиз-
да камол топиши учун шарт-шароит яратиш, она Ватанимизнинг 
гуллаб-яшнашига ўз ҳиссасини қўшишга ундаш бизнинг асосий 
вазифамиз. Ёшлар учун бундай ноёб имкониятни бериш ва улар-
ни қўллаб қувватлашни янги, янада самарали усулларини қўллаш 
– давлатимизда ёшлар сиёсати асосларини ривожлантиришни 
янги босқичга олиб чиқади. 

Сўнгги йилларда ёшларнинг ижодий, илмий ва касбий са-
лоҳиятини ривожлантириш, уларни мамлакатимизда ижтимо-
ий-иқтисодий ўзгаришларни амалга оширишда фаол иштирок 
этишини таъминлаш ҳамда ватанпарварлик туйғусини шакллан-
тириш борасида қатор ишлар амалга оширилди. Хусусан, юрт-
бошимиз ташаббуси билан “Ёшлар куни” белгиланиб, уларнинг 
иқтидорини юзага чиқариш учун юртимизнинг ҳар бир ҳудудида 
зарур шарт-шароитлар муҳайё қилинган. 

Таъкидлаш жоиз, мамлакатимизда ёшлар масаласи ҳар доим 
давлат сиёсати даражасида муҳим аҳамият касб этган. Жумладан, 
Ўзбекистон транспорт, йўл ва капитал қурилиш, қурилиш индус-
трияси ходимлари касаба уюшмаси Республика Кенгаши тизими-

да 98 мингдан ортиқ ёшлар бўлиб, улар учун жамоа келишувлари 
ва шартномаларида алоҳида боблар киритилган. Бу бобларда 
“Узоқ муддат фойдаланадиган товарлар харид қилиш, уй-жой қу-
рилиши, шунингдек, сафарбарлик чақируви захирасида хизмат 
ўташга ҳақ тўлаш учун ёш ходимларга фоизсиз ссудалар бериш”, 
“Иш берувчининг молиявий имкониятларидан келиб чиқиб, кор-
хонага янги ишга жойлашган олий таълим ёки профессионал 
таълим муассасалари битирувчиларига моддий ёрдам кўрсатиш” 
каби қўшимча имтиёз ва кафолатлар бериш белгиланган. Мисол 
тариқасида қарайдиган бўлсак, 2023 йилнинг 12 ойи давомида 
тармоқ касаба уюшмаси тизимидаги корхона ва ташкилотларда 
имзоланган жамоа шартномалари ва келишувлари орқали “Ин-
сонга эътибор ва сифатли таълим йили” Давлат дастури доира-
сида 2268 нафар ижтимоий ҳимояга муҳтож ёш оилалар вакил-
ларига 935 млн сўмлик моддий ёрдам кўрсатилган. 138 нафар ёш 
оилаларга уй-жой қуриш ва мамлакатимизда ишлаб чиқарилган, 
узоқ муддат фойдаланиладиган товарларни харид қилиш учун 814 
млн сўмлик ҳамда 109 нафар ёш ходимларга сафарбарлик захира-
сидаги ҳарбий хизматга чақирилиши муносабати билан 460 млн 
сўмлик фоизсиз ссудалар ажратилган. 176 нафар олий ўқув юрт-
ларида таҳсил олаётган иқтидорли, ижтимоий ҳимояга мухтож та-
лабаларга 1 миллиард 130 млн сўм ўқув шартнома пуллари қисман 
тўлаб берилган. 

Шунингдек, бугунги кунда кичик бизнесни қўллаб-қувватлаш 
ва ривожлантириш юртимиз иқтисодиётининг устувор йўна-
лишларидан бири ҳисобланади. Мамлакатимизда тадбиркорлик 
учун зарур шарт-шароит яратилмоқда, маҳсулот турлари кенга-
йиб, тадбиркорлик фаолияти эркинлигига эришилмоқда. Демак, 
бизнессиз мамлакат иқтисодиёти яхши ривожлана олмайди. Шу 
боис, бизнесни давлат томонидан қўллаб-қувватлаш чора-тад-
бирларига алоҳида эътибор қаратиляпти.

Хулоса қилиб айтганда, 2024 йилнинг Ўзбекистонда “Ёшлар 
ва тадбиркорликни қўллаб-қувватлаш йили” деб эълон қилиниши 
иқтисодиётни янада ривожлантириш, ижтимоий барқарорликни 
оширишга қаратилган муҳим стратегик қадам бўлди.

 

Рустам 
МАМАЖАНОВ, 
“O‘zog‘irsanoatloyiha” 
АЖ техник директори 
(Phd): 

– Янги йилни янги мақсад 
ва режалар билан бошлагани-
мизга ҳали кўп вақт бўлмади. 
2023 йил институтимиз учун 
баракали келди, дейиш мум-
кин. Хусусан, институтнинг 
Қурилиш иншоотлари синов 
лабораторияси энг сўнгги 
замонавий ускуналар билан 
жиҳозланди. Бундан ташқари, Ўзбекистон Республикаси Мудо-
фаа вазирлиги раҳбарияти томонидан мамлакат мудофаа қобили-
ятини мустаҳкамлаш йўлида ҳамкорликда олиб борилган ишлари 
учун институтнинг раҳбар ва ходимлари “Намунали хизмати учун” 
кўкрак нишони билан тақдирланди.

Янги йилга Президентимиз томонидан “Ёшлар ва бизнесни 
қўллаб-қувватлаш йили” деб ном берилгани айнан лойиҳалаш 
ва архитектура соҳаси учун ҳам муҳим қадам бўлди. Чунки соҳа-
да малакали кадр сифатида фаолият юритиш учун яхши билим ва 
тажрибага эга бўлиш талаб этилади. Бугунги кунда ёш кадрларга 
бу борада архитектура йўналишида ҳам кенг имкониятлар яра-
тилган. Хусусан, бугунги кунда ташкилотимизда 200 га яқин му-
тахассис фаолият олиб бормоқда. Шу йилнинг ўзида лойиҳалаш 
соҳаси бўйича 30 га яқин ёш ходим чет элларда (Хитой Халқ Рес-
публикаси,  Туркия, БАА, Дубай, Кипр, Германия) малака ошириб 
қайтишди. Уларнинг хорижий тажрибаларни ўзлаштириб келиши 
юртимиз равнақи учун хизмат қилиши тайин. 

Ҳозирда ташкилотимизнинг Бино ва иншоотларни текшириш 
ва ягона техник ечимларини ишлаб чиқариш бўлими томонидан 
объектларнинг қурилиш конструкциялари элементларини техник 
ва инструментал кўрикдан ўтказиш бўйича керакли барча хизмат-
ларни республика миқёсида тақдим этиб келинмоқда. Бўлимнинг 
махсус сертификатга эга малакали мутахассислари ушбу соҳада 
катта тажриба ва тегишли кўникмаларга эга. Бу эса, ўз навбатида, 
хизматларнинг юқори сифатини кафолатлайди. 

Институт томонидан ишлаб чиқилган лойиҳалар асосида 
жорий йилда ҳам қатор бунёдкорлик ишлари олиб борилмоқда. 
Жумладан, Тошкентдаги Ислом цивилизация маркази, Са-
марқанддаги Имом ал-Бухорий ёдгорлик мажмуаси, Жиззахдаги 
BYD автомобилларини ишлаб чиқариш заводи ва бошқа бир қа-
тор объектларда қурилиш ишлари жадал кетмоқда. Таъкидлаш 
лозимки, ҳар бир қурилишнинг қай даражада пухта бўлиши ишлаб 
чиқилган лойиҳага ҳам боғлиқ. Бу борада институт томонидан 
яратилаётган лойиҳаларнинг талаб ва стандартларга мослигини 
ҳам айтиб ўтиш жоиз. 

“Ёшлар ва бизнесни қўллаб-қувватлаш йили”ни ҳам катта ре-
жалар билан бошладик. Ўйлайманки, йил барчамиз учун муваф-
фақиятларга бой бўлади.

   

Дониёр ЖЎРАЕВ,
Қурилиш ва уй-жой коммунал хўжалиги 
вазирлиги ҳузуридаги Техник меъёрлаш ва 
стандартлаштириш илмий-тадқиқот институти 
Норматив ҳужжатларни тизимлаштириш ва 
атамалар бўлими бош мутахассиси: 

– Юртбошимизнинг халқимизга йўллаган Янги йил табригини 
ўзгача ҳаяжон билан тингладик. Айниқса, ушбу йилнинг “Ёшлар ва 
бизнесни қўллаб-қувватлаш йили” деб эълон қилиниши шу юрт-
нинг бир ёш фуқароси сифатида мени янада тўлқинлантирди. Бу-
гун мамлакатимиз ёшларига кўрсатилаётган эътибор ва ғамхўр-
лик ўз натижасини бермоқда. Тенгдошларим барча соҳаларда 
фаоллигини намоён этиб, катта ютуқларга эришмоқда. 

Хусусан, ўзим фаолият юритиб келаётган Техник меъёрлаш ва 
стандартлаштириш илмий-тадқиқот институти томонидан шаҳар-
созлик ҳужжатлари, регламентлар, шаҳарсозлик нормалари ва 
қоидалари ҳамда стандартларни ишлаб чиқиш борасида қатор 
ишлар олиб борилмоқда. Бугунги кунда ушбу йўналишда амалга 
оширилаётган ислоҳотлар натижасида мавжуд нормаларни тако-
миллаштириш, халқаро норма ва стандартлар билан уйғунлашти-
риш, уларни амалиётда қўллаш ва бу билан боғлиқ муаммоларни 
таҳлил қилиш каби ишлар амалга ошириляпти. Шу билан бирга, 
соҳага оид техник жиҳатдан тартибга солишга доир миллий нор-
матив ҳужжатлар, қурилиш соҳасидаги хорижий стандартлар, 
нормалар ва қоидаларнинг ягона реестри, электрон базаси ва 
фонди шакллантирилмоқда. 

Муҳтарам Президентимиз “Янги йилда иқтисодиётимизга 
хорижий инвестицияларни жалб этиш, тадбиркорлик ва хусусий 
мулк учун кенг имкониятлар яратишни янада кучайтирамиз. Илм-
фан, инновация, ИТ каби соҳаларни, “яшил” ва рақамли техноло-
гияларни ривожлантиришга алоҳида эътибор қаратамиз. Янги иш 
ўринлари ташкил этиш, аҳоли даромадларини ошириш эътибори-
миз марказида бўлади. Иш ҳақи, пенсия, стипендия ва нафақалар 
миқдори кўпайтирилади. Хотин-қизлар ва нуронийларни, ёр-
дамга муҳтож инсонларни қўллаб-қувватлашга алоҳида аҳамият 
берамиз. Ижтимоий соҳалар ривожини мутлақо янги босқичга 
кўтарамиз”, дея таъкидлаб ўтди Янги йил табригида. Бу сўзлар 
келгуси ишларимизга янада кучлироқ ғайрат билан ёндашиши-
мизга туртки бўлиши, шубҳасиз. 

Дарвоқе, институтимиз директори ва бошқа масъул ходимлар 
томонидан жорий йил давомида кўплаб ишлар, халқаро ҳамкор-
ликлар амалга оширилиши режалаштирилган. Мазкур ишларни 
амалга оширишда биз ёш мутахассислар ҳам кўмагимизни аямай-
миз ва бу йўлда бор билимимизни сафарбар қиламиз.

Хусусан, жиззахликлар ҳам бу 
йўлда улкан марраларни кўзлаб, мақ-
сад сари ҳаракат қилишмоқда. Ўтган 
даврда ҳудудлар кесимида ўнлаб 
турар жойлар, кичик корхоналар, 
ижтимоий соҳа объектлари қурилиб, 
фойдаланишга топширилди. Ишлаб 
чиқарилаётган маҳсулотлар эса ис-
теъмол бозорини тўлдириш бароба-
рида жаҳон бозорларида ҳам мус-
таҳкам ўрин эгалламоқда. 

Эришилаётган ютуқлар вилоят 
аҳлига янада катта ғайрат бағишлаб, 
аҳоли фаровонлигига кўпроқ ҳисса 
қўшишга ундаяпти. Бу жиҳатдан 2023 
йилги Давлат дастурлари мақсад-
га эришишда асосий дастуриламал 
бўлди. Унинг ижроси йил давомида 
қай даражада ҳаётга татбиқ этилга-
нини Дўстлик, Ғаллаорол, Шароф 
Рашидов, Жиззах, Пахтакор, Зомин 
ва бошқа туманларда қад ростлаган 
кўп қаватли уй-жойлар, мактаблар, 
маъмурий бинолар, болалар боғча-

лари, шифохоналар мисолида кўриш 
мумкин. 

Жиззахлик бунёдкорлар Янги йил 
арафасида бир қанча объектларда 
ишларни меъёрига етказиб, шинам ва 
замонавий иншоотларни аҳолига туҳ-
фа қилишди. Бу масалада уларга ҳо-
мий ташкилотлар ва қурилиш матери-
алларини етказиб берувчи ҳамкорлар 
ҳам яқиндан кўмаклашмоқда. Ишнинг 
тўғри ташкил қилингани натижаси-
да яқинда тўртта замонавий иншоот 
фойдаланишга топширилди. Хусусан, 
Жиззах шаҳридаги Амир Темур ном-
ли МФЙда 180 ўринга мўлжалланган 
41-сонли давлат мактабгача таълим 
ташкилоти мукаммал таъмирланиб, 
қайта жиҳозланди. “Заргарлик” МФЙ-
да эса 990 ўринга мослашган 30-сон-
ли ихтисослашган умумий ўрта таъ-
лим мактаби барпо этилди. 

Шунингдек, “Янги Ўзбекистон” 
массиви қад ростлаётган Шароф 
Рашидов туманининг барча маҳал-

лаларидаги ижтимоий инфратузил-
ма қайта кўрилиб, қурилиш ва обо-
донлаштириш ишлари ниҳоясига 
етказилмоқда. Жумладан, Раваллиқ 
маҳалласи ҳудудидаги 31-сонли их-
тисослашган умумтаълим мактаби 
1 минг 680 ўринга мўлжалланган. 
Маълумот учун айтиш жоизки, 30- ва 
31-сонли ихтисослашган мактаблар-
га ўқувчи ҳамда ўқитувчилар фақат 
Жиззах шаҳри ва Шароф Рашидов ту-
манидан қабул қилинади. Ўқувчилар 
тест синовлари ва суҳбат жараёнла-
ридан ўтгандан сўнггина ушбу мак-
табда ўқиш имконига эга бўладилар. 

Бундан ташқари, Олмазор масси-
вида Жиззах шаҳар соғлиқни сақлаш 
бўлимига қарашли 6-сонли оилавий 
поликлиника биноси ҳам янгидан 
қурилди. Бино ҳар жиҳатдан жаҳон 
стандартларига мос келиши билан 
ҳудудда яшаётган фуқароларни шу 
пайтгача қийнаб келаётган  муам-
моларга барҳам берди. Замонавий 
поликлиника 200 қатновга мўлжал-
ланган бўлиб, бу ерда шифо истаб 
келадиганлар учун барча шароитлар 
яратилган. 

Бир сўз билан айтганда, йил сўн-
гида бунёдкорларнинг беминнат 
хизматлари натижасида яна ўнлаб 
ижтимоий соҳа объекти, маъмурий 
бинолар, янгиланган сув иншоотлари 
фойдаланишга топширилди.

1 миллиард 200 миллион сўм маблағ эва-
зига бажарилган таъмирлаш ишларидан сўнг 
бино замонавий кўриниш касб этди. Хоналар 
тиббий муассасага мослаштирилиб, талаб 
даражасига келтирилди. 

– Поликлиникада беморларга ташхис 
қўйиш билан бир қаторда даволанишла-

ри учун ҳам шароитлар яратилганлигидан 
хурсандмиз, – деди Храбек қишлоғида ис-
тиқомат қилувчи Абдуваҳоб Исроилов. – 
Тажрибали шифокорлар замонавий тиббий 
жиҳозлар ёрдамида турли касалликларни 
даволашга шайлар. Маҳалламизда шун-
дай хизматнинг мавжудлиги, айниқса, биз 

каби нуронийлар учун кўп қулайликларни 
 яратади. 

Ҳозирда поликлиникада 90 нафар тиб-
биёт ходими 24 минг 625 нафар аҳолига хиз-
мат кўрсата бошлади. Шунингдек, поликли-
ника тасарруфидаги 5 та тиббий пункт 8 та 
маҳаллани қамраб олган. 

Эндиликда тумандаги Қоратут маҳал-
ласи аҳолиси ҳам ана шундай имконият-
дан фойдаланадиган бўлдилар. 1 миллиард 
200  миллион сўм маблағ эвазига амалга 
оширилган таъмирлаш ишлари натижасида 
Охунбобоев номли оилавий поликлиника 
барча қулайлик лар мавжуд замонавий би-
нога эга бўлди. Бу “Чем”, “Дархон” ва “Аса-
ка йўли” МФЙларида истиқомат қилувчи 
13  минг 700 нафар аҳолига сифатли тиббий 
хизмат кўрсатиш имконини берди. 

ЯНГИ ОРЗУЛАР, КАТТА МАҚСАД 
Янги йилни кутиб олганимизга ҳали кўп фурсат бўлмади. Олдимизга янги мақсад ва 
режаларни қўйган ҳолда ушбу йилни янада катта ғайрат ва шижоат билан бошладик. 
Президентимиз халқимизни байрам билан табриклаб, инсон қадрини улуғлаш, аҳоли 
манфаатларини таъминлаш, бунинг учун кучли иқтисодиёт барпо этиш асосий вазифамиз 
эканлигини таъкидлади ҳамда 2024 йилни мамлакатимизда “Ёшлар ва бизнесни қўллаб-
қувватлаш йили”, деб эълон қилди. 

Дарҳақиқат, юртимизда ҳар бир йилнинг номланиши анъанага айланган. Йил номига 
муносиб равишда ўша соҳа янада тараққий этиб, алоҳида эътибор қаратилади. Қуйида айни 
шу жараёнга қурилиш ва бунёдкорлик соҳасида фаолият юритадиган юртдошларимизнинг 
муносабати билан танишинг.  

Жиззахликларга байрам 
туҳфалари 

Иккита поликлиника биноси 
мукаммал таъмирланди

Абдусами ҲАҚБЕРДИЕВ,  “O‘zbekiston bunyodkori” мухбири. 

Осойишта ҳаётнинг бардавомлиги тимсолини 
юртимизда амалга оширилаётган қурилиш ва 
бунёдкорликлар, ишлаб чиқаришлар мисолида кўриш 
мумкин. 

Зиё СИРОЖ, “O‘zbekiston bunyodkori” мухбири.

Андижон туманидаги “Шарқ юлдузи” МФЙдаги 3-оилавий 
поликлиника биноси 1974 йилда қурилган бўлиб, муқаддам 
жамоа хўжалиги идораси вазифасини ўтаган. Орадан ўтган 
давр мобайнида бино таъмирталаб ҳолатга келиб қолди. Энг 
ачинарлиси, у тиббий хизмат кўрсатишга мослашмаганлиги боис 
аҳолини қабул қилишда айрим муаммолар мавжуд эди. 

Иван ХУДОЙНАЗАРОВ, 
Қашқадарё вилоятидаги “Arab Qovchun Iqboli” 
қурилиш компанияси раҳбари: 

– Муҳтарам Прези-
дентимиз Янги йил би-
лан юртдошларимизни 
табрикларкан, ушбу 
йилда инсон қадрини 
улуғлаш, ҳалқимимиз 
манфаатларини таъмин-
лаш, бунинг учун кучли 
иқтисодиёт барпо этиш 
лозимлигини алоҳида 
таъкидлади. Энг қуво-
нарлиси, 2024 йилни 
мамлакатимизда “Ёшлар 
ва бизнесни қўллаб-қув-
ватлаш йили”, деб эълон 
қилгани барчамиз учун 
бирдек маъқул бўлди. 
Ростдан ҳам, бу ҳар бир тадбиркор ватандошимиз учун қувончли 
янгиликдир. Бизнинг ҳам мўъжазгина “Arab Qovchun Iqboli” номи 
остидаги қурилиш корхонамизда фаолият юритадиган 200 га 
яқин ишчининг 40 фоиздан кўпроқ қисмини ёшлар ташкил қила-
ди. Келажакни шу ёшлар бунёд этади. Уларнинг биздан кўра би-
лимли ва тажрибали, иқтидорли бўлиши учун қўлимиздан келган 
барча ишларни амалга оширамиз. 

Бугунги кунда барча лойиҳаларимизда ёшларнинг иштироки-
ни кўпайтириш, устоз-шогирдлик анъанаси асосида малакали му-
тахассис қилиб тарбиялашга асосий эътиборимизни қаратганмиз. 
Қурилиш соҳасидаги 30 йилдан ошиқ фаолиятим давомида соҳа 
сир-асрорларини ўрганиш билан бирга, уларни амалда қўллаш 
жуда муҳимлигини англаганман. Ҳозир қурилиш соҳасида етук ва 
сифатли кадрларга талаб жуда юқори. Шу сабаб уларни тизимли 
етиштириб чиқариш, малакали устоз-мутахассисларга бириктир-
ган ҳолда янги авлод тарбиялаш давлатимизнинг олий мақсади 
бўлиб турибди. Ёшларга қўрқмай имкон бериш, уларга ўзимизда-
ги билим ва кўникма, тажрибаларни ўргатишдан чарчамаслиги-
миз керак. 

Президентимиз томонидан ёшларга ва бизнесга жиддий эъ-
тибор қаратилиши, халқимизнинг фаровон ҳаёт кечириши учун 
амалга оширилаётган чора-тадбирларнинг бир қисми ҳисобла-
нади. Зеро, молиявий эркин жамият улкан марраларни забт этиш-
га қодир бўлади. Ушбу йилнинг шундай ажойиб кайфиятда бошла-
ниши, ёшларга, бизнес эгаларига алоҳида эътибор қаратилиши 
барчамизни шунга муносиб ҳаракат қилишга ундайди. 

Ишонаманки, ушбу йил катта ютуқ ва муваффақиятга тўла 
бўлади. Ватан барчамизники, уни ривожи учун барчамиз масъул-
миз. Бир-биридан қутлуғ йилларимиз кўпаяверсин! 2024 йил – 
ўсиш ва ривожланиш йили бўлсин.

Абдулазиз ХЎЖАКОВ,
Халқ депутатлари Жиззах шаҳар Кенгаши 
депутати, “Шодлик” МФЙ ҳоким ёрдамчиси: 

– Халқимиз янги 
орзулар, янги режа-
лар ва янги умидлар 
билан 2024 йилга 
қадам қўйди. Юр-
тимиздаги тинчлик, 
ҳаётимиздаги тўкин-
лик, фаровонлик, 
эришган ютуқла-
римиз натижасида 
2023 йилни ёруғ юз 
ва хотиржамлик би-
лан кузатдик. Муҳта-
рам Президенти-
мизнинг Ўзбекистон 
халқига йўллаган 
байрам табригида 
билдирилган сами-

мий тилаклар ва эътирофлар кўп миллатли, тинчликсевар халқи-
мизнинг юрагига мамнунлик бағишлади. Табрикда таъкидлан-
ганидек, 2023 йил эл-юртимиз учун қут-баракали ва омадли 

йил бўлди. Жуда кўплаб нуфузли халқаро анжуманларни юқори 
савияда ўтказдик. Халқаро майдонда эса муҳим ташаббусларни 
илгари сурдик. Барқарор иқтисодий ўсиш суръатларини сақлаб 
қолишга эришдик. Биргаликдаги меҳнатимиз туфайли Янги Ўзбе-
кистон орзуси реал ҳақиқатга айланмоқда. 

Президентимиз барча эришган ютуқларимиз учун юртдошла-
римизга чин дилдан миннатдорлик билдирар экан, 2024 йилни 
мамлакатимизда “Ёшлар ва бизнесни қўллаб-қувватлаш йили”, 
деб эълон қилди. Янги йилга бундай ном берилгани биз – маҳалла 
вакилларини ҳам ниҳоятда қувонтирди. Ҳар бир жамият ўзининг 
пойдевори-келажаги бўлмиш ёшлари ҳақида қайғуради, улар-
нинг илм-маърифатли бўлишида бор имкониятлардан фойдала-
нади. Давлат раҳбарининг Янги йил табриги яна бир бор ёшлар 
сиёсати давлат сиёсати даражасида эканлигини билдирди. Ҳар 
бир давлатнинг барқарор тараққиётини таъминлашда асосий 
пойдевор – ёшлар ва уларнинг интеллектуал салоҳияти ҳисоб-
ланади. Шубҳасиз ёшлар – илм-фан, янгилик яратувчилари, та-
раққиётимиз йўлида ҳал қилувчи кучдир. Бизнес эса – кучли иқти-
содиёт асоси. 

Ўз навбатида, 2024 йил ёшлар имконияти учун янги уфқлар-
ни очиб бериши, шубҳасиз. Биз эса уларнинг етук мутахассис бў-
либ шаклланишлари учун бор куч ва имкониятимизни сафарбар 
этамиз. Барчамиз бир тану бир жон, якдил ва аҳил бўлиб ҳаракат 
қилсак, ҳар қандай марраларни эгаллашга, бошқача айтганда, 
тарихимизнинг янги саҳифасини яратишга қодирмиз. Зеро, Пре-
зидентимиз таъкидлаганидек, “Биз буюк тарих, буюк давлат, буюк 
маданият яратган халқмиз”. 

Тоҳиржон ТОЖИБОЕВ, 
Чиноз тумани ҳокимининг саноатни 
ривожлантириш, қурилиш, коммуникация ва 
коммунал хўжалиги бўйича ўринбосари: 

– Мустақилликка эришганимиздан буён давлатимизда йил-
ларга нисбат бериш анъанага айланди ва  ҳар бири учун алоҳида 
дастурлар ишлаб чиқилиб, уларда халқимизни қийнаб келаётган 
муаммолар қамраб олинди. Бугунги кунда ана шу ҳаётбахш дас-
турлар шарофати билан  одамларнинг ҳаётга нисбатан муноса-
бати ўзгарди. Истиқлолнинг қадрига етиб, ҳукумат яратиб бера-
ётган имкониятлардан самарали фойдаланган ҳолда ҳар ишда 
юқори натижаларга эришилмоқда. 

Айниқса, сўнгги йилларда бу анъана изчил ислоҳотлар билан 
ҳамоҳанг бўлгани юртимиз тараққиётига, ривожланган давлатлар 
билан ҳамкорлик қилишга, фуқароларимиз ҳеч кимдан кам бўл-
масдан фаровон турмуш кечиришига, фарзандларимиз сифатли 
таълим олишига кенг имконият яратди. Давлатимиз раҳбарининг 
ташаббусига биноан, 2024 йил “Ёшлар ва бизнесни қўллаб-қув-
ватлаш йили” деб номлангани ҳам улкан ютуқлари билан тари-
химизга муҳрлаётган йилларнинг мантиқий давоми бўлди. Зотан, 
йилга берилган нисбат ҳар бир соҳа сарбонларини шунга қараб 
ўз режаларини мукаммал ишлаб чиқиши учун дастуриламал си-
фатида хизмат қиляпти. 

Фахр билан айтиш жоизки, Чиноз туманида ҳам йилларга 
йўналтирилган дастурлар бўйича иш олиб борилгани натижаси-
да туман маъмурий марказининг қиёфаси тубдан ўзгарди. Замон 
талабига мос кўп қаватли уйлар бунёд этилиб, мактаблар тўлиқ 
янгиланди. Ўқувчилар муносиб билимга эга бўлиши учун зарур 
шароитлар яратилиб, болалар боғчалари қамрови кенгайди. 

Маъмурий бинолар, ишлаб чиқариш корхоналари қурилди ва 
ёшларнинг бандлиги юз фоиз таъминланди. Ҳар бир хонадонга 
ичимлик суви кириб борди, кўчалар ободонлаштирилиб, барча 
учун қулай шароит яратилди. 

Айниқса, қишлоқ ва маҳаллаларда яшовчиларга яратиб бери-
лаётган шароитлар ҳеч қачон тарихимизда бўлмаганди: ҳудуди-
миздаги барча қишлоқларда қурувчиларнинг беминнат хизмат-
лари туфайли замонавий маҳалла бинолари, кутубхоналар, янги 
мактаб ва болалар боғчалари, шунингдек, ихчам ишлаб чиқариш 
тармоқлари, спорт майдонлари, йўллар қуриб берилди. Булардан 
ташқари, хонадонларни ичимлик суви, газ ва электр манбалари 
билан таъминлаш даражаси юз фоизга етди. Ҳолбуки, олти йил 
аввал бу кўрсаткич атиги 40 фоизни ташкил қиларди.

Бугун инсон омилига янада эътибор кучайтирилгани турар 
жойлар қуриш даражаси аввалгига нисбатан бир неча баробар 
ошганлигида, кам таъминланган ва ижтимоий ҳимояга муҳтожлар, 
дафтарлар рўйхатида турувчилар алоҳида ҳимояга олинганида, 
замонавий технологиялар асосида ишлаб чиқаришлар ҳажми 
ўсиб, маҳсулотларимиз жаҳон бозорларига чиққанида яққол на-
моён бўлади. Ёшларимиз эса ўзларига яратилган имкониятлар-
дан унумли фойдаланиб, ишлаб чиқаришнинг барча бўғинларида 
ташаббус кўрасатишмоқда. Айниқса, 2023 йилда спортнинг бир 
неча турлари бўйича ўтган Жаҳон чимпионатларида вилоятимиз 
ёшлари фаол қатнашиб, катта натижаларга эришди. Ўнлаб олтин 
медаль ва бошқа мукофотларни қўлга киритиб, юртимиз довруғи-
ни дунёга танитишга муносиб ҳисса қўшишди. Буларнинг барчаси 
юртимизда ёшларга эътиборнинг кучайтирилганидан далолат-
дир. 

Туманимиз аҳолисининг асосий қисмини ёшлар ташкил қи-
лади. Бу эса, “Ёшлар ва бизнесни қўллаб-қувватлаш йили”да 
улар учун шароитлар яратиб беришни, касбга йўналтиришни, 
иш билан таъминлашни, тадбиркорликка қобилияти борларини 
аниқлаб, маънавий ва моддий кўмак беришни, ўқув марказлари 
сонини кўпайтириш каби муҳим тадбирларни амалга оширишни 
тақозо этади. Айни пайтда худди шу йўналишда “Йўл харитаси” 
ишлаб чиқилмоқда. Лойиҳалар тайёр бўлса, албатта, кўзлаган 
мақсадга эришамиз. 

Зухриддин УМИРЗАҚОВ, 
Фарғона политехника институти Қурилиш 
факультети декани ўринбосари, PhD: 

– Ҳеч қайси давлатда бизнинг юртимиздагидек ёшларга, ёш 
авлодга катта эътибор қаратилмаса керак. Ёшларга яратилаётган 
кенг имкониятлар туфайли улар нафақат юртимиз, балки хорижий 
давлатлар олий ўқув юртларида таҳсил олиб, ўз билим ва маҳо-
ратини намоён этмоқда. Зеро, ҳар қандай давлатнинг келажаги 
бугунги кунда уларга кўрсатилаётган эътиборга боғлиқ. Шу боис, 
Президентимиз томонидан 2024 йил “Ёшлар ва бизнесни қўл-
лаб-қувватлаш йили” деб номлангани ҳам бежиз эмас. Эндиликда 
уларга янада кенг имкониятлар яратилиши аниқ. 

Мен фаолият юритаётган Фарғона политехника институтида 
ҳам ёшларнинг тўлақонли билим олиб, ўзлари танлаган соҳанинг 
малакали ходими бўлиб етишиши учун барча шароит яратилган. 
Хусусан, юртимиз бунёдкорлик соҳасига етук кадрларни тай-
ёрлаб беришдек масъулиятли вазифани бажариб келаётган Қу-

рилиш факультети институтдаги пешқадам жамоалардан бири 
ҳисобланади. Факультетда 6 та бакалавриат таълим йўналишида 
ҳозирги кунда 1460 нафар талаба таълим олмоқда. 

Шунингдек, бино ва иншоотлар қурилиши, геодезия, карто-
графия ва кадастр, муҳандислик коммуникациялари ва қурилиши, 
архитектура, қурилиш материаллари, буюмлари ва конструкци-
яларини ишлаб чиқариш кафедраларида 85 дан зиёд профес-
сор-ўқитувчи меҳнат қилади. Факультетимизда замонавий тех-
ника ва асбоб-ускуналар билан жиҳозланган 6 та лаборатория 
хонаси ҳам мавжуд бўлиб, ҳар ўқув йилида уларда 90 дан ортиқ 
лаборатория ишлари амалга оширилади. 

Бир сўз билан айтганда, яратилган шароит ва имкониятлардан 
самарали фойдаланиб, соҳа ривожига ҳисса қўшадиган муносиб 
кадрларни тайёрлаш вазифасини ушбу йилда ҳам сидқидилдан 
бажаришга ҳаракат қиляпмиз. Бу йилда ҳам талабаларимиз улкан 
ютуқларга эришиб, институтимиз фахрига айланишади. 

Шаҳриёр РАҲИМОВ,
СамДАҚУ талабаси: 

– 2023 йил ҳаётимдаги энг омадли йиллардан бири бўлди. 
Йил сўнггида кўплаб тенгдошларим қаторида Ўзбекистон Рес-
публикаси Президенти стипендияси совриндори бўлдим. Ҳозир-
ги кунда архитектура факультети битирувчиси сифатида келгу-
сида юртимиз бунёдкорлиги соҳасига ўз ҳиссамни қўшишни ният 
қилганман. Бу ишонч ва рағбат менга янада катта куч ва мотива-
ция бағишлади. Айниқса, бу йилнинг “Ёшлар ва бизнесни қўл-
лаб-қувватлаш йили” деб эълон қилиниши миллионлаб тенгдо-
шларим қатори мени ҳам қувонтирди. 

Президентимиз томонидан ёш авлодга бундай катта эътибор 
қаратилиши аслида келажакка стратегик сармоядир. Биз ёшлар 
бу ишончни оқлашимиз шарт. Ҳозирда талаба бўлишимга қарамай  
архитектура бюросини ташкил қилганман. Бу ерда  университе-
тимизнинг энг иқтидорли талабалари назарияни амалиёт билан 
бирлаштирган ҳолда архитектура муҳандислиги бўйича ўқитила-
ди. Шу боис, нафақат талаба, балки ёш тадбиркор сифатида ушбу 
йилда фаолиятимизни янада кенгайтириб, йирик давлат буюрт-
маларини қабул қилишни ва кенг кўламли лойиҳаларни ишлаб 
чиқишни режалаштиряпмиз. 

Бухоро вилоятининг Қоровулбо-
зор туманида “China Gezhouba Group 
Overseas Investment Co. LTD” томонидан  
шундай мажмуалардан бири қурила бош-
ланганига ҳали кўп вақт бўлгани йўқ. Хо-
рижий корхона тадбиркорлари маҳаллий 
мутахассислар билан мустаҳкам  ҳамкор-
ликда иш олиб бораётгани натижасида 
қуввати 500 МВт, қурилиш лойиҳасининг 
умумий қиймати эса 400 млн АҚШ долла-
ри миқдоридаги бунёдкорликнинг бирин-
чи босқичи белгиланган муддатдан олдин 
қурилиб, ишга туширилди. Ушбу лойиҳа 
режа бўйича жорий йилнинг сентябри-
да, яъни, Ўзбекистон Республикаси Мус-
тақиллигининг 33 йиллик байрами ара-
фасида тўлиқ иш бошлаши мўлжалланган. 
Станция қурилиши учун қишлоқ хўжали-
гида фойдаланилмайдиган ер майдони 
ажратилган. 

Мутахассисларнинг эътирофига кўра, 
мазкур иншоот юз фоиз қувват билан иш 
бошласа, 300 мингга яқин хонадоннинг 

бир йиллик истеъмоли таъминланади. 
Замонавий электр станциясидан тўлақон-
ли фойдаланиш ҳисобига йилига 150 
миллион куб метр табиий газ тежалиб, 
атроф-муҳитга 200 минг тоннадан зиёд 
зарарли газлар чиқишига барҳам бери-
лади. Тежалаётган газ 60 мингдан зиёд 
хонадоннинг бир йиллик истеъмолига 
тенгдир. Ўрни келганда таъкидлаш керак-
ки, кейинги пайтларда республикамизда 
ҳавонинг ифлосланиш даражаси кескин 
ошиб бораётганига эътибор қаратсак, 
ҳудудларда мана шундай иншоотларнинг 
кўпроқ барпо этилиши халқимизнинг на-
фақат газ ва электр энергиясига бўлган 
эҳтиёжини таъминлайди, балки табиат 
софлигини мўътадил сақлаб туришга ҳам 
шароит яратади. 

Қоровулбозор туманида қад ростла-
ётган иншоотда шу жиҳатлар инобатга 
олинмоқда. Дастлабки босқич тадбирла-
рини амалга ошириш жараёнида унга ту-
таш бошқа бир қанча ишлар ҳам бажари-

лаётгани эътиборга моликдир. Жумладан, 
хорижий инвесторлар учун 5 километр 
масофада қазиш ишлари олиб борилди 
ва қувурлар ётқизилиб, ичимлик суви таъ-
миноти йўлга қўйилди. Бундан ташқари, 
шунча масофага электр симлари тортил-
ди ва тармоққа тўлиқ уланди. Шунингдек, 
қурилиш ишлари бораётган ва унинг 
ён-атрофидагилар учун интернет тар-
моғи ҳам уланди. 

Янги йилнинг дастлабки кунларидан 
объектда бунёдкорлик ишлари қизғин 
тусга кирган. 180 дан ортиқ турли ру-
сумдаги техникалар, бурғулаш машина-

лари жалб қилинган. Бош пудратчининг 
ташаббусига биноан, ишчи-ходимларни 
ётоқхона билан таъминлаш мақсади-
да 120 дан ортиқ жиҳозланган ҳамда юк 
сақлашга мўлжалланган 160 та контейнер 
вагон олиб келинди. Шу кунларда лойиҳа 
доирасида 1000 нафар, шундан 730 на-
фар хорижий ва 270 нафар маҳаллий му-
тахассис ишга жалб этилган. 

Ишларнинг тезкорликда амалга оши-
рилаётгани эса яқин ойлар ичида қолган 
босқичлар ҳам ҳар томонлама сифатли 
бажарилишига кафолат беради.

Ўз мухбиримиз.

Хусусан, ўтган 2023 йилда Са-
марқанд вилоят ҳокимлигининг “Ягона 
буюртмачи хизмати” ДУК томонидан 
қурилиш, реконструкция, мукаммал 
таъмирлаш ишлари юзасидан қатор ва-
зифалар амалга оширилди. Жумладан, 
ижтимоий соҳа объектлари бўйича бир 
қанча ишлар бажарилди. 

– Президентимизнинг 2022 йил 
30 декабрдаги ПҚ-465-сонли қаро-
ри асосида 83 та объект, шундан 34 та 
умумтаълим мактаби, 2 та ижод ва ихти-
сослаштирилган мактаб, 25 та мактаб-
гача таълим ташкилоти, 5 та соғлиқни 
сақлаш ва тиббий-ижтимоий муассаса, 
5 та олий таълим даргоҳи, 1 та спортни 
ривожлантириш объекти, 1 та мада-
ният ва санъат, 3 та туризм объекти, 6 
та қирғоқни мустаҳкамлаш, 1 та эркин 
иқтисодий зонани ташқи муҳандислик 
коммуникация билан таъминлаш юза-
сидан қурилиш-монтаж ишлари бажа-

рилди, – деди компания бош муҳандиси 
Суръат Қурбонов. – Шунингдек, давла-
тимиз раҳбарининг 2023 йил 10 апрел-
даги ПҚ-117-сонли қарори асосида 141 та 
объект, шундан 83 та умумтаълим мак-
таби, 28 та соғлиқни сақлаш, 18 та МТМ, 
4 та спорт иншооти, 8 та бошқа объект-
да қурилиш-монтаж ишлари амалга 
оширилди. Ўзбекистон Республикаси 
Вазирлар Маҳкамасининг 2023 йил 13 
июндаги 154-М-сонли фармойишига 
асосан, 31 та объектда қурилиш-монтаж 
ишлари бажарилган. 

Кўриниб турибдики, ижтимоий объ-
ектлар барпо этиш, уларни вақтида фой-
даланишга топшириш, бу билан тизимда-
ги имкониятларни ошириш борасида 
кўплаб ишлар олиб бориляпти. Муҳими, 
бундай ҳаракатлар жорий йилда ҳам да-
вом эттирилиб, ҳар бир қурилиш участ-
касида мавжуд имкониятлардан самара-
ли фойдаланиш кўзда тутилган. 

ВА МУВАФФАҚИЯТ ЙИЛИ БЎЛСИН!  

Фотоэлектр станциянинг 
биринчи босқичи ишга тушди

Имкониятлардан 
самарали 

фойдаланиляпти
Ҳамза ШУКУРОВ,  “O‘zbekiston bunyodkori” мухбири.

Мамлакатимизда одамларнинг турмуш тарзи кун сайин 
яхшиланиб, шаҳар ва қишлоқларимиз  кўркамлашиб 
боряпти. Бундай ўзгаришларда қурувчиларнинг ҳам 
ҳиссаси катта, албатта. 

Юртимизда аҳоли сони ошгани сари турар жойга, шу 
жумладан, газ, ичимлик суви ва электр таъминотига 
бўлган эҳтиёж ҳам шу даражада ортиб бормоқда. Буларни 
босқичма-босқич ҳал этиш учун ривожланган давлатлар 
тажрибаси ўрганилиб, ҳамкорлик асосида истеъмолимизга 
татбиқ қилинмоқда. Якунланган йил охирида умумий 
қуввати 2400 мегаватт бўлган олтита йирик станциянинг бир 
қисми ишга туширилди. 

№1 (754) 2024 йил 9 январь

Меъёрий ҳужжат: ШНҚ
Ўзбекистон Республикаси қурилиш вазирининг

2022 йил 15 июндаги 109-сон буйруғига
ИЛОВА

ШНҚ 2.О5.О3-22 “КЎПРИКЛАР ВА ҚУВУРЛАР”
ШАҲАРСОЗЛИК НОРМАЛАРИ ВА ҚОИДАЛАРИ

 ДАВОМИ. БОШИ ГАЗЕТАНИНГ 2023 ЙИЛ 28 НОЯБРДАГИ 96 (749)-, 15 ДЕКАБРДАГИ 98 (751)- ВА 26 ДЕКАБРДАГИ 99 (752)-СОНЛАРИДА.

120.  Муҳим катталикдаги юкламалар кўтарадиган автомобиллар юрадиган саноат кор-
хоналари йўлларидаги ҳаракатланаётган таркибдан тушадиган ва уларга умумий фойдала-
нишдаги автотранспорт воситаларининг оғирлик ва габарит параметрларини чеклашлари та-
аллуқли бўлмайдиган меъёрий вертикал юкламанинг кўрсаткичлари (параметрлари) қуйидаги  
10-жадвалда келтирилган иккита ўқли АБ автомобиллар колоннаси турида қабул қилиш керак.

10-жадвал.

Кўрсаткичлар
Юкламалар

АБ-51 АБ-74 АБ-151
Юкламали автомобилнинг ўқига тушадиган юклама, кН (тк):
 орқадаги
 олдинги 333(34,0)

167(17,0)
490(50,0)
235(24,0)

990(101,0)
490(50,0)

Автомобиль ўқлари орасидаги масофа (база), m 3,5 4,2 4,5
Энининг габарити (орқа ўқ ғилдиракларига кўра), m 3,5 3,8 5,4
Ғилдирак излар эни, m ғилдиракларнинг:
орқадаги
олдинги 

2,4
2,8

2,5
2,8

3,75
4,1

Ўтиш қисми билан орқа ғилдираклари тегиб турадиган 
майдонча энининг ўлчамлари, m да:
 узунасига
 энига

0,40
1,10

0,45
1,30

0,80
1,65

Ғилдираклар диаметри, m 1,5 1,8 2,5

Лойиҳалашда қуйидаги ҳолатларни инобатга олиш керак:
а) ҳар битта қатордаги автомобилларнинг орқа ва олдинги ўқлари орасидаги масофани 

(АБ-51 ва АБ-74 юкламалари учун 20 m дан, АБ-151 юкламаси учун эса 26 m дан кам бўлмаслиги 
керак); 

б) кўприкка автомобиллар сони учтадан кўп бўлмаган битта колонна (қатор) билан юкла-
нишини (ёнма-ён жойлашган автомобилларнинг орқа ва олдинги ўқлари орасидаги масофа 
АБ-51 ва АБ-74 юкламалари учун 8 m дан, АБ-151 юкламаси учун 10 m дан кам бўлмасликлари 
керак. Бошқа тасмаларда жойлашадиган автомобиллар сони биттадан кўп бўлмаслиги лозим. 
Колонна бўлиб ва якка турадиган автомобиллар қуйидаги 11-жадвалда кўрсатилган масофа-
ларга риоя қилган ҳолда, кўприк эни бўйлаб энг ноқулай ҳолатда жойлаштирилади).

11-жадвал.

Кўприкнинг эни бўйлаб 
масофалар

Энг кам ўлчами, m да 
юкламалар учун 

АБ-51 АБ-74 АБ-151
Тўсиқдан автомобилнинг орқа ғилдираги чеккасигача: 
ҳаракатдагилариники 1,0 1.2 1,6
жойида турганлариники Деярли тегиб туради
Ёнма-ён турган автомобилларнинг орқа 
ғилдиракларининг чекка қирралари орасидаги: 
ҳаракатдагилариники
жойида турганлариники

1,9
0,5

2,0
0,7

2,5
1,0

АБ юкламанинг якка турган автомобилдан ва жойида турган ҳамда ҳаракатланувчи ушбу 
автомобиллардан (автомобиллар орасидаги минимал масофалар белгиланган ҳолда) учбур-
чак шаклдаги таъсир чизиқлари учун эквивалент юкламалар мазкур ШНҚнинг 8-иловасида 
келтирилган.

Изоҳ: ҳисобий эни 2,5 дан катта, орқадаги тиркамасининг босими 196 кН (20 тк) дан кам 
бўлган саноат корхоналари йўлларидаги кўприклар ва қувурларни А-14 ва НК-100 юкламала-
рига лойиҳалаш керак.

121. Бир нечта йўл ёки ҳаракат йўлакларидан вақтинчалик юкламани қабул қиладиган 
 кўприк элементлари ёки айрим конструкциялари учун, барча ҳисоблашларда битта йўлдан 
ёки ҳаракатланувчи таркибдан (ушбу юклама энг ноқулай натижаларга олиб келадиган) туша-
диган юкламани S1 = 1,0 коэффициенти билан қабул қилиш керак.

Қолган йўл (тасма)лардаги юкламаларни S1 коэффициентининг қийматини қуйидагича қа-
бул қилиш лозим:

ε СК юкламани (бир вақтнинг ўзида учтадан кўп бўлмаган йўл юкланади) юкланадиган жой 
узунлиги 15 m ва ундан кам бўлганида 1,0 га тенг қилиб, 25 m ва ундан кўп бўлганида 0,7 га тенг 
қилиб, узунликлар оралиқларидаги қийматлар учун интерполяция қилиб;

АК юкламалари 0,6 қилиб аравачага ва тенг тарқалган юкламаларга;
АБ юкламаси учун 0,7 га тенг этиб;
метрополитен ва трамвай поездлари учун 1,0 га тенг этиб.
122. Автомобиль ҳаракатлари тасмаларини (пиёдалар йўлаклари билан биргаликда) ва 

рельсли йўлларни (темир йўлларининг, метрополитен ёки трамвайларнинг) бир ва иккита 
юклаганда, кам таъсир кўрсатадиган вақтинчалик вертикал юкламани (горизонтал юкламани 
ҳам) қуйидаги формулалар билан аниқланадиган S2 коэффициентини ҳисоблашларга кири-
тиш керак:

темир йўл йўлларини автомобиль ҳаракати тасмалари билан бир вақтда юкланганда 
s_2=1-0,010λ , аммо 0,75 дан кам эмас;  (7)
метрополитен ёки трамвай йўлларини автомобиль ҳаракати тасмалари билан бир вақтда 

юкланганда 
s_2=1-0,002λ , аммо 0,75 дан кам эмас;   (8)
бу ерда, 𝜆𝜆 оралиқ қурилманинг кам миқдордаги таъсир этувчи юклама билан юкланиш узун-

лиги, m, да.
123. Кўприклар қирғоқ таянчларига (оралиқ таянчларига ҳам агар улар конус ичида бўлса) 

ҳаракатланаётган таркибдан бўладиган норматив горизонтал (ён томонга) босимини юклама-
нинг грунтда рельс товонида ёки йўл қопламаси устидан вертикалга arctg 1/2 бурчак остида 
тарқалишини ҳисобга олган ҳолда қабул қилинади ва мазкур ШНҚнинг 9-иловасига асосан 
аниқланади

Изоҳ: ўпирилиш призмаси устида жойлашган ҳаракатланаётган таркибдан қирғоқ таян-
чига бўладиган грунтнинг горизонтал (ён томонга) босими сейсмик таъсир билан биргаликда 
ҳисобга олинмайди. 

124. Қувурларнинг бўғинларига (секциялар), уларнинг ташқи юзасининг тегишли проек-
цияларига, ҳаракатланаётган таркибдан бўладиган грунтнинг норматив босими кПа (тк/m2), 
унинг грунтдаги тарқалишини ҳисобга олиб, қуйидаги формулалар билан аниқланади:

а) вертикал босими
темир йўлларнинг ҳаракатланаётган таркибидан 

p_v=v/(2,7+h),           (9)
автомобиль ва шаҳар йўлларидан (ҳисоблаш ўтказилмайдиган АК юкламасидан ташқа-

ри бошқа юкламалардан) ва АБ автомобиллари юрадиган саноат корхоналари йўлларидаги 
транспорт воситаларидан 

p_v=Ψ/(a_0+h),       (10)
б) горизонтал босими

p_h=p_v τ_n,           (11)
бу ерда, мазкур ШНҚнинг 6-иловасининг 1-жадвалидан олинадиган, юклаш узунлиги 𝜆=d+h

ва таъсир чизиғи чўққисининг ҳолати a=0,5 бўлгандаги темир йўлларнинг ҳаракатланаётган 
таркибидан бўладиган вақтинчалик вертикал юкламанинг интенсивлиги, лекин 19,6К кН/м (2К 
тк/m) дан кўп бўлмаган қиймат;

d - бўғиннинг ташқи контури диаметри (эни), m;
h - рельс товонидан ёки йўл қопламаси устидан вертикал босимни аниқлаётганда бўғин 

устигача бўлган ёки горизонтал (ён томонга) босимни аниқлаётганда кўрилаётган ўртача ма-
софа, m;

τn (6) формулага биноан аниқланадиган коэффициент;
Ψ 𝜆 – 12-жадвалдан олинадиган чизиқли юклама, кН/m (тк/м)да;
a0 – 12-жадвалдан олинадиган тарқалиш участкасининг узунлиги, m да.

12-жадвал.

Кўрсаткич 

Юкламалар учун 
НК-100 НК-80 АБ-51 АБ-74 АБ-151

кўмадиган тупроқ баландлиги*, m да
1 ва 

ундан 
кўп

1,5 ва 
ундан 

кўп 

1,3 ва 
ундан 

кўп

 1,3 дан 
кам

1,9 ва 
ундан 

кўп

 1,9 дан 
кам

3 ва 
ундан 

кўп

 3 дан 
кам

Ψ 233
 (24)

186
 (19)

186 
(19)

42
 (4,3)

186
 (19)

66 
(6,7)

186
 (19)

93
 (9,5)

a0 3 3 3 -0,3 3 -0,15 3 0

*НК-100 ва НК-80 юки таъсир этганда кўмадиган тупроқ баландлиги 

h 1 m дан кам ёки НГ-60 юки таъсир этганида эса h 1,5 m дан кам бўлганида, қувурнинг 
кўрилаётган қисмидаги босим миқдорини, унинг грунтда вертикалга arctg 1/2 бурчаги остида 
тарқалишини ҳисобга олган ҳолда аниқлаш керак.

125. Бўйлама ўқи эгри бўлган кўприклар учун марказдан қочувчи кучлардан бўладиган 
норматив горизонтал кўндаланг юкламаларни ҳар битта йўлдан ёки ҳаракат тасмасидан тенг 
тарқаган интенсив vh юк ёки якка кучни Fh турида қабул қилиш керак. 

vh ва қийматларини қуйидагича қабул қилиш зарур:
а) умумий тармоқдаги темир йўл кўприкларида ҳаракатланаётган таркибдан бўладиган:
 С14 юкламасига лойиҳаланганда:

v_h=180/r v, аммо 0,15 v дан кўп эмас ;
С10 юкламасига лойиҳаланганда

v_h=60/r v, аммо 0,15 v дан кўп эмас , 
бу ерда, r 𝜆 эгрилик радиуси, m, да; 
v мазкур ШНҚнинг 118-бандига биноан қабул қилинадиган ҳаракатланаётган таркибдан 

бўладиган оғирлик кН/m (тк/m);
б) корхоналарнинг темир йўллари кўприкларидаги ҳаракатланаётган таркибидан қуйида-

ги формулага кўра:
v_h=0.008 v_t/r v,           (12)

бу ерда vt - берилган радиусдаги эгриликда поезд ҳаракати учун белгиланган энг катта 
тезлик, km/soat;

в) метрополитен ва трамвай поездларидан, қуйидаги формулага кўра: 
v_h=u (v_t^2)/r,     (13)

бу ерда 
u - метрополитен поездлари учун 0,241 кН (soat/km2) [0,0246 тк (soat/km2)], трамвай по-

ездлари учун 0,143 кН (soat/km2) [ 0,0146 тк (soat/km2)] га тенг бўлган миқдор. 
г) барча кўприклар учун АК юкидан эгрилик радиуси:
250 m ва ундан кам бўлганида

v_h=P/λ K,     (14)
формуласи билан, 250 m дан катта ва 600 m гача бўлганида қуйидагича:

v_h=M/r_λ K,      (15)
лекин барча ҳолатларда h қийматлари 12,7/r KкН/m (1,3/r K тк/m) дан кам ва 0,49К кН/m 

(0,050К тк/m) дан кўп бўлмасликлари шарт, 
бу ерда, 4,4 кН (0,45тк) га баробар куч; 
M-1079 кН.м (110 тк/m) га баробар момент; 
радиуси 600 m бўлганда юкламаларига оғирлик марказдан қочувчи кучлар кўприкларини 

ҳисоблашларда эътиборга олинмайди. Барча ҳолатлар учун vh қийматлари 1,3/r K(кН/m) дан 
кам ва 0,5К (кН/m) дан кўп бўлмасликлари шарт;

д) саноат корхоналари йўлларидаги эгрилик радиуси 400 m ва ундан кам бўлганда (ундан 
катта радиусдаги эгриликда, ҳисоблашларда марказдан қочувчи кучдан бўладиган юк эъти-
борга олинмайди) АБ юкламасидан қуйидаги формулага кўра

F_h=20G/r,             (16)
бу ерда, G-10 жадвалдан олинадиган битта автомобиль оғирлиги (олдинги ва орқадаги 

ўқларга тушадиган юк йиғиндиси).
Кўп қаторли (кўп тасмали) ҳаракат бўлганида v_h ва F_h ларнинг қийматларини мазкур 

ШНҚнинг 121-бандида кўрсатилган s1 коэффициенти билан ҳисобга олиш керак. Бу ҳолда 
АК автомобиль юки билан юкланадиган барча ҳаракат йўлакларидан битта йўлак (қатор)дан 
ташқари бўладиган vh ни S1=0,6 коэффициенти билан олинади.

vh ва Fh юкламаларининг қўйилиш баландлигини (рельснинг тепа қисмидан ёки ўтиш 
қисми қопламасининг устки юзасидан) қуйидаги миқдорларда қабул этиш керак, m, да:

2,2 - емир йўлларнинг ҳаракатланувчи таркиби учун;
2,0 - метрополитен ва трамвай учун;
1,5 - АК юкламали транспорт воситалари учун;
2,2; 2,5 ва 3,1-АБ-51, АБ-74 ва АБ-151 юкламалари учун.
Изоҳ. НК-100, НК-80 ва НГ-60 юкламаларига оғирлик марказдан қочувчи кучлар кўп-

рикларни ҳисоблашларда эътиборга олинмайди.
126. Кўприкларда ҳаракатланаётган таркиб зарбасидан бўладиган норматив горизонтал 

кўндаланг юкламани, йўллар ёки ҳаракат йўлаги сонларидан қатъи назар қуйидагича қабул 
қилиш керак:

а) рельсли йўллардаги ҳаракатланаётган таркибдан, унинг устки қисми тепасининг сатҳи-
га қўйилган тенг тарқалган юк турида ва уларнинг қийматлари:

темир йўл поездлари учун - 0,59К кН/m (0,06К тк/m);
метрополитен поездлари учун -1,96 кН/m (0,2 тк/m);
трамвай поездлари учун -1,47 кН/m (0,15 тк/m); 
тенг этиб қабул қилинади, бунда К-СК юкламанинг класси;
б) АК автомобиль юкламасидан - тенг тарқалган юклама турида, 0,39К кН/m (0,04К тк/m) 

га баробар ёки бир нуқтага йўналтирилган 5,9К кН/m (0,6К тк/m) га тенг куч турида ўтиш 
қисми қопламасининг устки юзаси сатҳига қўйилган қисми, бунда К – АК юклама синфи;

в) АБ юкламасидан қиймати 0,2G га тенг, ўтиш қисми қопламасининг устки юзаси сатҳига 
ёки унинг тўсиғига қўйилган жамланган куч таъсири турида, бу ерда мазкур ШНҚнинг 7-ило-
васи 10-жадвалидан аниқланадиган битта автомобиль оғирлиги (олдига ва орқа ўқларга туша-
диган юкламалар йиғиндиси). 

Ўтиш қисми тўсиқлари элементларини ва уларнинг маҳкамланишларини ҳисоблашда го-
ризонтал юкларни қуйидагича қабул қилиш лозим:

автомобиль йўллари ва шаҳар кўприкларида:
бикрлиги катта туташ темир-бетон парапет тўсиқлар учун - ўтиш сатҳидан тўсиқ баланд-

лигининг 2/3 қисмидаги масофада 1 m узунликка 11,8К кН (1,2К тк)га баробар кўндаланг юк ту-
рида;

бордюрлар учун-0,5 m узунликка тарқалган ва унинг тепаси сатҳига қўйилган 5,9К кН 
(0,6К тк) қийматли кўндаланг юклама турида;

металл панжарали, бикрлиги нисбатан камроқ тўсиқларнинг консол устунлари учун - 
(уларнинг орасидаги масофа 2,5 дан 3,0 m гача бўлганида) йўналтирувчи тахтачалар сатҳида 
бир вақтда таъсир этадиган жамланган куч турида ва қуйидаги қийматларда:

ҳаракатда кўндаланг йўналишда-4,41К кН (0,45К тк) га; 
ҳаракат йўналишида-2,45К кН (0,25К тк) га,
бу ерда m К-АК юкламаси синфи.
Металл панжарали тўсиқлар учун узлуксиз йўналтирувчи тахтачалар бўлганида кўприк 

йўналишида таъсир этувчи юкламани қатор жойлашган тўртта устунга тарқатиб, қабул қилиш 
мумкин.

ГОСТ 26804 га асосан тайёрланган металл панжаралар туридаги тўсиқлар элементлари-
ни горизонтал юкламалар таъсирига ҳисобланмайди.

Панжарали тўсиқларнинг болтларини торттириб қўйган тугунларининг маҳкамловчи 
қисмлари қуйидаги ҳолатларга текширилиши керак:

қирқилишга жавоб берадиган маҳкамловчи тўртта болтларининг горизонтал зўриқишига;
иккита ёнма-ён жойлашган болтларнинг узилишига тўғри келадиган зўриқишдан ҳосил 

бўладиган тескари томондаги қовурғага нисбатан моментга.
НК-100, НК-80 ва НГ-60 юкламаларининг зарбасидан бўладиган кўндаланг юкламалар 

ҳисобга олинмайди.
Саноат корхоналарининг йўлларидаги кўприкларда (АБ юкламасидан) тўсиқнинг (пара-

пет ёки бордюр) устки қисмидаги, ўлчамлари 𝜆 баландлиги ва узунлиги йўналишларида қуйи-
даги қийматлардаги юзага тенг тарқалган босим турида:

АБ-51 . . . . . . . . . . . . . . . . . . . . 20х45
АБ-74 . . . . . . . . . . . . . . . . . . . . 25х50
АБ-151 . . . . . . . . . . . . . . . . . . . 30х60
Изоҳ. Саноат корхоналарининг темир йўлларидаги кўприклар учун ҳаракатланаётган тар-

киб зарбасидан бўладиган норматив горизонтал кўндаланг юкламани, ҳаракатнинг максимал 
тезлиги 40 km/soat гача деб чекланганда, 0,3К кН/m (0,03К тк/m) га, ҳаракат тезлиги 80 km/
soat ва ундан катта бўлганида 𝜆 умумий тармоқдаги темир йўллар учун мўлжалланган миқдор-
дагига тенг этиб қабул қилинади («а» бандчани кўринг).

127. Ҳаракатланаётган таркибнинг тўхташидан ёки тортиш кучидан бўладиган норматив го-
ризонтал бўйлама йўналишдаги юкламани қуйидагиларга тенг деб қабул қилинади:

а) кўприкларнинг таянчлари ва оралиқ қурилмаларининг элементларини ҳисоблаётганда 
ҳаракатланаётган юкламанинг норматив оғирлигининг фоиз миқдорида:

СК темир йўл юкидан, метрополитен ва трамвайлардан - 10;
АК юкламасининг тенг тарқалган шаклдаги қисмидан (аравача оғирлиги юклар таркибида 

ҳисобга олинмайди) 50, аммо 7,8К кН (0,8К тк) дан кам эмас ва 24,5К кН (2,5К тк)дан кўп эмас;
АБ-51 ва АБ-74 юкламаларидан (битта автомобиль оғирлигига)-45 дан ( m бўлганида) 60 

гача (𝜆 ≥ 60 m бўлганида);
АБ-151 юкламасидан (битта автомобиль оғирлигига 30 дан (𝜆≤25 m бўлганида) 40 гача (𝜆 ≥  

60 m бўлганида); 𝜆 нинг оралиқлардаги қийматлари юқоридаги рақамлар асосида ҳисоблаб
топилади;

б) I-III, I-в, II-к, II-в, II-к, III-в, III-к, IV-в, IV-к тоифали автомобиль йўллари ва шаҳар кўприкла-
рининг деформациявий (кўндаланг) чокларини ҳисоблашда 6,86К кН (0,7К тк);

IV ва V тоифали ҳамда хўжалик ичидаги йўлларда 4,9К кН (0,5К тк);
АБ юкламасига мўлжалланган саноат корхоналари йўлларидаги ҳисобий автомобиль 

оғирлигининг 50 фоизи.
“а” ҳолдаги ҳисоблашларда горизонтал бўйлама юкламанинг қўйилиш баландлигини маз-

кур ШНҚнинг 125-бандига мувофиқ олиш керак.
Деформациявий чокни ҳисоблашда горизонтал бўйлама юкламани ўтиш сатҳига қўйиш ва 

бири иккинчисидан, АК юкламаси учун 1,9 га тенг масофада, АБ юкламаси учун мазкур ШНҚ-

нинг 10-жадвалида кўрсатилгандек, ортки ғилдиракларининг излари энига баробар масофа-
да жойлашган, ўзаро тенг бўлган иккита кучлар турида қабул қилмоқ керак.

Пастда кўрсатилган ҳолларда, бўйлама юкламани қуйидагича қабул қилмоқ керак:
темир йўл йўналишлари иккита бўлганида биттасидан, иккита ва ундан кўп бўлганида ик-

китасидан;
кўприкдаги автомобиль ҳаракати тасмалари сони ҳар қанча бўлганида фақат битта йўна-

лишдаги йўлаклардан, агарда келажакда ҳаракатни бутун энига бир томонлама юрадиган қи-
лиш мўлжалланганда, у ҳолда ҳаракат йўлакларининг барчасидан.

Барча ҳолларда мазкур ШНҚнинг 121-банди талабларига биноан S1 коэффициентини ҳи-
собга олмоқ керак. Транспорт таркибидан ҳосил бўлувчи қирғоқ таянчларининг грунт бузи-
лиш призмасида жойлашган бўйлама юклама ҳисобга олинмайди.

Тўсинли оралиқ қурилма кўприкларда бўйлама юкламани, қуйидаги сатҳларда қўйиш мумкин:
қирғоқ таянчларни ҳисоблашда - ўтиш қисмининг устки сатҳида;
оралиқ таянчларни ҳисоблашда - юкламани кўчиришдан бўладиган момент таъсирини ҳи-

собга олмасликни рухсат этган ҳолда, таянчларнинг маркази сатҳида.
Қўзғалмас таянчга бериладиган, тўхтатишдан ёки тортиш кучидан бўладиган бўйлама 

кучни, оралиқ қурилмага таъсир этувчи бўйлама кучнинг тўла қийматидан 100 фоиз миқдо-
рида қабул қилинади. Таянчга, кичик оралиқли томонида узлукли туркумдаги оралиқ қурилма 
ишлатилиб, унинг тагига қўзғалмас таянч қўйилган ҳолдан ташқари, юқорида кўрсатилгандек 
шароитда шу таянч ўрнатилган қўшни оралиқ қурилманинг қўзғалувчан таянчида юз беради-
ган бўйлама кучни ҳисобга олмаслик керак. 

Кичик оралиқли томонига қўзғалмас, катта оралиқли томонига эса қўзғалувчан таянч 
ўрнатилганида ва оралиқ қурилмалари узлукли бўлса, таянчга бериладиган кучни иккала то-
монидаги таянчлари орқали бериладиган бўйлама кучлар йиғиндисига тенг этиб қабул этиш 
керак, лекин у қиймат, катта узунликдаги оралиқ томонига қўзғалмас таянч қўйган ҳолда юз 
берадиган куч миқдоридан кўп бўлмаслиги керак. 

Узлуксиз ва ҳароратга узлуксиз оралиқ қурилмаларининг қўзғалмас таянчларидан таянчга 
бериладиган кучни ҳисоблаш билан асосланган ҳолларда, оралиқ қурилманинг бутун узунаси-
дан бўладиган бўйлама кучнинг тўла қийматидан ишқаланиш коэффициенти минимал қиймати, 
қўзғалувчан таянчлардаги ишқаланиш кучини олиб ташлагандаги миқдорини қабул қилиш мум-
кин, аммо бу қиймат тўла бўйлама кучни таянчлар орасида уларнинг бикрликларига пропор-
ционал тақсимлагандаги битта таянчига тўғри келадиган қийматдан кам бўлмаслиги керак. 

Темир йўл кўприкларида таянчлари алоҳида устунлардан ташкил топган темир-бетон, 
пўлат таянчлардаги ҳаракат тўхташидан ёки тортиш кучидан бўладиган бўйлама горизонтал 
юкламани аниқлашда вақтинчалик қўзғалувчан вертикал юкламанинг интенсивлигини 9,81К 
кН (К тк/м)га баробар деб қабул этиш мумкин. 

Изоҳ: темир йўл кўприкларида бўйлама юкламаларни ўзига қабул қиладиган қурилмалар-
ни лойиҳалаётганда, тортиш кучининг тўла қийматини юк оғирлигининг қуйидаги фоиз миқдо-
рини ташкил этадиган тарқалган юк турида:

юкланадиган жой узунлиги 40 m ва ундан кам бўлганида - 25;
худди ўзи 100 m ва ундан кўп бўлганида -10;
оралиқ қийматларда - интерполяция бидан аниқланади. 
128. Пиёдалар кўприклари ва йўлаклари учун норматив вақтинчалик юкламани қуйидаги-

ча қабул қилмоқ керак:
1) вертикал тенг тарқалган юклама турида:
а) пиёдалар кўприкларида 3,92 кПа (0,4 тк/m2);
б) кўприкларнинг пиёдалар йўлакларида (бошқа таъсир қилаётган юкламалар билан бир-

галикда ҳисобга олган ҳолда) ушбу формулага биноан
ð = 3,92 – 0,0196λ,êÏà

            (ð = 0,4 - 2λ,òê/ì^2)                  (17)
аммо 1,96 кПа (0,2 тк/м2) дан кам эмас, 
бу ерда, юкланадиган жойнинг (иккита ва ундан кўп юкланадиган участкалар бўлганида, 

уларнинг узунликларининг йиғиндиси), mда;
2) бошқа юкламалар йўқ ҳолда ҳисобга олинадиган тенг тарқалган юкламани:
а) вертикал ҳолда - йўл балластда жойлашадиган темир йўл ва метрополитен кўприклари-

нинг фақат пиёдалар йўлаклари элементларини ҳисоблашда 9,81 кПа (1тк/m2), бошқа кўприк-
лар пиёдалар йўлаклари элементларини ҳисоблашда 𝜆 3,92 кПа (0,4 тк/m2) миқдорида;

б) вертикал ва горизонтал ҳолда - шаҳар кўприкларининг қўл тутгич панжараларини 
ҳисоб лашда 0,98 кН/m (0,1 тк/m) миқдорида;

3) бошқа юкламалар йўғида ҳисобга олинадиган нуқтага қўйилган босимни:
а) вертикал ҳолда 𝜆 шаҳар кўприклари пиёдалари йўлаги элементларини ҳисоблашда 

9,8 кН (1тк) автомобиль ғилдирагидан тарқалиш майдончаси 0,015 m2 (0,15х 0,10 m), бошқа 
кўприкларда 3,4 кН (0,35 тк) миқдорларида;

б) вертикал ёки горизонтал ҳолда - кўприкларнинг қўл тутгич панжараларини ҳисоблашда, 
1,27 кН (0,13 тк) миқдорида қабул қилиш керак.

Хўжалик йўллардаги кўприкларнинг пиёдалар йўлаклари ҳамда барча тоифадаги автомо-
биль йўллари кўприкларидаги хизмат вақтида фойдаланиладиган йўлакларнинг элементла-
рини ҳисоблашда тенг тарқалган юклама 1,96 кПа (0,2 тк /m2)га тенг деб қабул қилинади.

Кўприкларнинг асосий конструкцияларини ҳисоблаётганда мўлжалланган юклама юқо-
ридаги пиёдалар йўлагида эътиборга олинмайди.

Пиёдалар йўлагининг элементларини ҳисобланаётганда кўприк конструкциясини кунда-
лик ва даврий кўрикларда фойдаланиладиган мослама ва асбоблардан тушадиган юклама-
ларни ҳам ҳисобга олиш керак.

129. Автомобиль ва шаҳар йўлларининг ва темир йўлнинг қўзғалувчан таркибидан бўлади-
ган юкламаларга динамик коэффициент (1+µ)ни қуйидагиларга тенг деб қабул этилади:

1) вертикал юкламалар СК, ε СК ва АК (ягона юкламали босимни ҳам киритган ҳолда) ҳамда 
метрополитен ва трамвай поездларидан бўладиган юкламаларга:

а) пўлат ва пўлат темир-бетон оралиқ қурилмаларнинг ҳамда пўлат таянч элементлари 
учун:

темир йўл кўприклари ва барча туркумдаги метрополитен ва трамвай йўлларига алоҳи-
да ўрнатилиб қуриладиган кўприкларда (узлуксиз оралиқ қурилмалари бош фермаларининг 
асосий элементлари бундан мустасно) ўтиш қисмининг туридан қатъи назар (балластда ёки 
кўндаланг тўсинчаларда) аммо 1,15 дан кам эмас;

1+µ=1+18/(30+λ),          (18)
узлуксиз оралиқ қурилмали темир йўл кўприкларининг ҳамда автомобиль ва темир йўл, 

метрополитен поездларининг юргизгандаги юкламаларига бирлаштирилган барча туркумда-
ги кўприклар бош фермаларининг асосий элементларига 

1+µ=1+14/(30+λ),            (19)
аммо темир йўл кўприклари учун 1,15 дан, бирлашган (темир йўл ва автомобиль) кўприклар 

учун 1,10 дан кам бўлмасликлари керак;
осма ва вантли кўприкларнинг бош фермалари (тўсинлари) ва пилонларидан бошқа барча 

туркумдаги автомобиль йўллари ва шаҳар кўприклари элементлари учун
1+µ=1+15/(37,5+λ),            (20)

осма ва вантли кўприкларнинг бош ферма ва пилонлари элементлари учун
1+µ=1+50/(70+λ)              (21)

б) темир-бетон оралиқ қурилмалар, ромли конструкциялар (шулар қаторида арка усти 
панжарали қурилмалар ҳам) ҳамда темир-бетон панжарали, юпқа деворли ва устунли таянч-
лар учун:

темир йўл ва рельс тагида турадиган кўприкларда
1+µ=1+10/(20+λ),           (22)

аммо 1,15 дан кам эмас;
бирлаштирилган кўприклар учун ҳам формулага кўра, аммо 1,10 дан кам эмас;
шаҳар ва автомобиль йўллари кўприкларида 

1+µ=1+(45-λ)/135,          (23)
аммо 1,0 дан кам эмас;
в) темир-бетон қувур ҳалқалари ва ер тагидаги пиёдалар йўллари учун:
темир йўллари ва метрополитен йўлларида кўмилган балластнинг умумий қалинлиги 

(рельснинг товонидан ўлчаганда):
0,40 m ва ундан камида формулага биноан;
1,00 m ва кўп бўлганида 1+µ=1,00; 
оралиғдаги қийматларда шулар негизида ҳисоблаб топилади;
автомобиль йўлларида 1+µ=1,00;
г) туташган арка усти қурилмали темир-бетон ва бетон аркалар учун, бетон таянчлар ва 

барча пойдеворлар учун 
1+µ=1,00;
д) панжарали арка усти конструкцияли аркали темир-бетон оралиқ қурилмаларнинг арка 

ва сводлари учун:
темир йўл кўприкларида 

1+µ=1+12/(100+λ) (1+0,4l/ƒ)        (24)
бу ерда, арканинг кўтарилиш ўқи;
 арканинг оралиқ узунлиги;
автомобиль йўллари ва шаҳар кўприкларида 

1+µ =1+(70-λ)/250                     (25)
аммо 1,00 дан кам эмас.

– Бугунги кун-
да вилоятда 286 
мингдан ортиқ таби-
ий газ истеъмолчиси 
мавжуд, – деди газ 
таъминоти филиали 
бош муҳандиси Ак-
мал Насретдинов. 
– Табиий газни ет-
казиб бериш ва қиш 
мавсумида барқарор 
ишлашини таъмин-
лаш мақсадида газ 
таъминоти филиали 
ҳамда унинг ҳудудий 
бўлимлари томони-
дан ишлар натижа-
дорлиги оширил-
ди. Хусусан, 1967 йилда фойдаланишга 
топширилган, Бухоро шаҳрининг Шарқ 
юлдузи маҳалласида жойлашган газ 
маромлаш пунктида жараёнлар жадал 
суръатда олиб борилди. Унда кесими 530 
мм ли ер ости газ қувури ер устига чиқа-
рилиб, тартибга келтирилди, бўёқланди. 
Атрофи эса ободонлаштирилди. Рекон-
струкция ишлари натижасида аҳоли ва 
улгуржи истеъмолчиларнинг табиий газ 
таъминоти янада яхшиланишига эри-
шилди. 

Дарҳақиқат, вилоятнинг нафақат 
шаҳар қисмида, балки бошқа ҳудуд-
ларида ҳам бу каби мақсадли ишлар 
амалга оширилди. Хусусан, Бухоро ту-
манидаги “Шейхонча” газ тақсимлаш 
станциясидан “Деҳча” маҳалла фуқаро-
лар йиғини ҳудудигача бўлган масофада 
газ қувурларини реконструкция қилиш 
ишлари белгиланган бўлиб, амалий 
ишлар режа асосида ташкил этилди. 
Яъни, янги, узунлиги 6,5 километр бўл-
ган 325 мм ли газ қувури тўлиқ қурил-
ди. 2022-2023 йиллар қиш мавсумида 
газ таъминотида муаммо кузатилган 13 
мингга яқин аҳоли ва 178 та улгуржи ис-
теъмолчида 2023-2024 йиллар куз-қиш 
мавсумида табиий газ таъминоти яхши-
ланишига эришилди.  

Бундан ташқари, табиий газ истеъ-
молчилари билан бир қаторда суюл-
тирилган газ истеъмолчилари ҳам ўз 
вақтида газ баллони билан таъминлан-
моқда. Мавсумда газ баллонларини 
белгиланган муддатда етказиб бериш 
учун газ тўлдириш шохобчалари шай 
ҳолатга келтирилди. Янгиланиш жа-
раёнлари ташкил этилди. Жумладан, 
истеъмолчи хавфсизлигини таъмин-
лаш мақсадида газ баллонларининг 
ҳар бири синовдан ўтказилиб, созлиги 
таъминланди. Бу жараён қандай амал-
га оширилади, деган савол олдимизда 
туриши табиий албатта. Уларни синов-

дан ўтказиш мақсадида “Вобкент” газ 
тўлдириш шохобчаси ҳамда Бухоро ту-
манида синов цехлари фаолият олиб 
борар эди. Ўтган йилда эса “Қоракўл” 
газ тўлдириш шохобчасида синов цехи 
ташкил этилди. Газ таъминоти филиа-
ли бўлим бошлиғи Азиз Расуловнинг 
фикрига кўра, ўтган 2023 йилда 46025 
та газ баллони синовдан ўтказилди. Бу 
билан эса истеъмолчиларнинг хавфсиз-
лиги таъминланди. Шунингдек, вилоят 
бўйича 28 тоннага яқин суюлтирилган 
газ ўз истеъмолчисига етказиб берилди. 
Газ баллонлари назорат тарозиларида 
ўлчаб берилар экан, тўловлар эса мах-
сус карталарда амалга оширилди. 

Шунингдек, ҳар бир истеъмолчи ўзи 
ва атрофдагиларининг хавфсизлиги-
ни таъминлашга масъуллиги юзасидан 
газ таъминоти ходимлари томонидан 
тушунтиришлар олиб борилмоқда. Газ 
жиҳозларига эса техник ва профилактик 
хизмат кўрсатилмоқда. Ўтган 2023 йил-
да 500 мингга яқин газ жиҳози техник, 
профилактик кўрикдан ўтказилди. Қи-
линган амалий ишлар онлайн дастурга 
киритилиб, тўловлар ҳам онлайн ҳи-
соб-китоб қилинди. Қувонарлиси, таби-
ий газдан оқилона фойдаланиш мақса-
дида 64 мингдан ортиқ энерготежамкор 
газ ёндиргичлари ўрнатилиб, табиий 
газнинг бир неча баробарга тежалиши-
га эришилмоқда. 

Йил ўн икки ой газ таъминоти фи-
лиалининг колл маркази ва авария дис-
петчерлик хизмати орқали 24 соат даво-
мида қабул қилинаётган мурожаатлар 
вақтида ўрганилиб, ҳал этилмоқда. Асо-
сий мақсад – истеъмолчига газни етка-
зиб бериш, хонадонларда иссиқликни 
таъминлаш экан, ўтган йилда бу ишлар 
самарали ташкил этилди. Тизимда янги-
ланишлар олиб борилди. Бу жараёнлар 
эса истеъмолчиларнинг фаровонлиги-
ни таъминлашда хизмат қилиши табиий.

Бу жараён эса биздан қурилиш ишларининг мунта-
зам назорат қилинишини тақозо этади. Якунланган 2023 
йилда Қашқадарё вилояти Қурилиш ва уй-жой коммунал 
хўжалиги соҳасида ҳудудий назорат қилиш инспекцияси 
томонидан 1 минг 418 та ижтимоий-инфратузилма объек-
ти рўйхатга олинган. Мазкур объектлар қурилиши бўйи-
ча “Қурилишда назорат” миллий ахборот тизими орқали 
жами 17 минг 723 марта назорат ишлари ўтказилди. Мони-

торинг ишлари жараёнида объектлар 
қурилишида иштирокчилар томонидан 
йўл қўйилган камчиликларни бартараф 
этиш бўйича 7 минг 585 та бажарилиши мажбу-
рий бўлган кўрсатма хати берилди. Камчиликларни ўз 
вақтида бартараф этмаган 276 та шаҳарсозлик субъекти-
нинг мансабдор шахсларига нисбатан маъмурий баённо-
малар расмийлаштирилиб, жаримага йўналтирилди. 

Шунингдек, ҳудудларда барча буюртмачи-
лар томонидан тайинланган техник назо-

ратчилар олиб борган назорат ишла-
рининг қониқарсизлиги 58 та, лойиҳа 

ташкилотининг муаллифлик назо-
ратида қониқарсизлиги 59 та, объ-
ектларда сифатсиз материаллар 
ва буюмларнинг қўлланилаётга-
ни бўйича ишлаб чиқарувчиларга 
53 та, умумий ҳисобда 170  та тақ-
димнома киритилди. 

Айтиш жоизки, 2024 йилда 
ҳам вилоятимизда режа ва дастур-

лар доирасидаги қурилиш ишлари 
салмоғи янада ошиши кутилмоқда. 

Демак, катта масъулият ва шараф би-
лан улкан режаларни амалга оширишда 

давом этамиз. Ўйлаймизки, бу хатти-ҳаракат-
лар натижасида янгидан янги амалга оширилаётган 

қурилишлар сифати таъминланиб, жамият тараққиёти ва 
халқимиз фаровонлиги йўлида муҳим мезон бўлиб хиз-
мат қилади.

Ўзбекистон Республикаси Вазирлар 
Маҳкамасининг 2019 йил 31 июлдаги 
639-сонли қарори билан тасдиқланган 
“2020-2022 йилларда маҳалла фуқа-
ролар йиғинлари ҳудудларининг бош 
режа лойиҳалари ишлаб чиқилиши би-
лан бир вақтда, қишлоқ (овул) аҳоли 
пунктларини батафсил режалаштириш 
лойиҳаларини ҳамда ёндош маҳалла-
ларни шаҳарсозлик жиҳатидан ривож-
лантириш схемаларини ишлаб чиқиш” 
дастури мақсадга эришишда муҳим 
ўрин тутмоқда. 

Унга кўра, вилоятда 27 та маҳалла 
фуқаролар йиғинининг бош режа лойи-
ҳалари ишлаб чиқилиши билан бир 
вақтда, қишлоқ (овул) аҳоли пунктлари-
ни батафсил режалаштириш лойиҳала-
ри ҳамда ёндош маҳаллаларни шаҳар-
созлик жиҳатидан ривожлантириш 
схемалари ҳам ишлаб чиқилганди. 2020 
йилда шундай иншоотларнинг 6 тасини 
қуриш режалаштирилганди. 2021 йил-
да улар сони 10 тага етказилди. Бундай 
лойиҳалар сони йилдан йилга ошири-
либ борилди ва аҳоли пунктларининг 
бош режа лойиҳалари ишлаб чиқилиши 
билан бир вақтда, қишлоқ (овул) аҳоли 
пунктларини батафсил режалаштириш 
лойиҳалари ҳамда ёндош маҳаллалар-
ни шаҳарсозлик жиҳатидан ривожлан-
тириш схемалари ҳам тузиб чиқилди. 

2022 йилда эса 11 та аҳоли пунктининг 
бош режа ва батафсил режалаштириш 
лойиҳалари тайёрланди. Уларга асосан, 
жойларда бунёдкорлик ишлари амалга 
оширилди. 

Бугунги кунда вилоятдаги 1  128 та 
МФЙнинг 410 таси бош режа билан 
қамраб олинган ва таъминланганлик 
даражаси 28 фоизни ташкил этмоқда. 
Шунингдек, Ўзбекистон Республикаси 
Президентининг 2023 йил 11 сентябр-
даги “Шаҳарсозлик фаолияти соҳаси-
да давлат бошқаруви тизимини янада 
такомиллаштириш ҳамда 2023-2027 
йилларда аҳоли пунктларининг шаҳар-
созлик хужжатларини ишлаб чиқиш 
дастурларини тасдиқлаш чора-тад-
бирлари тўғрисида”ги ПҚ-299-сонли 
қарорига асосан, 2023-2027 йиллар-
да қўшимча 33 та маҳалла фуқаролар 
йиғинининг бош режа ва батафсил ре-
жалаштириш лойиҳаларини ишлаб 
чиқиш белгиланган. Қарор талабларига 
мувофиқ, 2023 йилда 7 та маҳалланинг 
лойиҳалари “Қишлоққурилишлойиҳа” 
МЧЖ томонидан ишлаб чиқилди. 

Эндиги вазифа – 2024 йилда ҳам 
шундай ишларни бўшаштирмаслик, 
уларни босқичма-босқич давом этти-
ришдан иборат. Муҳими, бу борада за-
рур тайёргарлик ишлари кўриб қўйил-
ган.

Президентимизнинг 2017 йил 13 январдаги “Шарғун-
кўмир” акциядорлик жамиятини модернизация қилиш 
ва лойиҳа қувватини йилига 900 минг тоннагача тошкў-
мир қазиб олишга етказиш инвестиция лойиҳасини 
амалга ошириш чора-тадбирлари тўғрисида”ги қаро-
ри ижроси доирасида конда Ўрта Осиёда ягона бўлган 
механизациялашган технологиялар асосида кўмир қа-
зиб олиш йўлга қўйилди. Жорий йилда конда қурилиш 
ишлари бошланганига 80, кўмир қазиш бошланганига 
65 йил бўлди. Ўтган даврда шахталарда кўмир қазиб 
чиқариш ва сотиш ҳажмининг пасайиши корхонанинг 
нафақат ривожланиши, балки ишлаб чиқариш учун ҳам 
маблағ муаммосини юзага келтирди. Жумладан, 2011 
йилда ишлаб чиқаришдаги тоғ-кон жиҳозларининг 

жисмоний эскириши оқибатида кўмир қазиб олиш йи-
лига 18,4 минг тоннагача пасайди. Ҳолбуки,  1958 йилдан 
2022 йилгача қазиб олинган кўмир 9,3 миллион тоннани 
ташкил этганди. 

Давлатимиз раҳбари ташаббуси билан сифатли 
тошкўмир захирасига бой конни ривожлантиришга қара-
тилган эътибор сўнгги 5 йилда тошкўмир қазиб чиқариш 
ҳажмини 56 фоизга оширди. Жумладан, шахтанинг бугун-
ги кунгача бўлган тарихида энг юқори кўмир қазиб олиш 
кўрсаткичлари 2021 йилда 258 минг тонна, 2022 йилда 
282,3 минг тонна ва 2023 йилда қарийб 400 минг тоннага 
етди. Янги йилда 900 минг тонна сифатли ва юқори кало-
рияли кўмир маҳсулотини саноат корхоналари ва бошқа 
иқтисодиёт тармоқларига етказиб бериш режалашти-

рилган. Шу мақсадда конда Ўрта Осиёда ягона механи-
зациялашган технологиялар асосида кўмир қазиб олиш 
бошланди. 

Лойиҳани ишга тушириш учун корхонанинг 11 мил-
лион доллар ўз маблағи, Хитой “Эксимбанк”ининг 89,8 
миллион ва “Ўзмиллийбанк”нинг 4,7 миллион АҚШ 
доллари кредит маблағи йўналтирилди. Лойиҳа дои-
расида хитойлик ҳамкорлар билан штолня ва 11,5 минг 
погон-метр ер ости йўлакларини ўтиш ишлари якун-
ланди. Асосий тоғ-кон ускуналари ўрнатилди. Шарғун 
шаҳарчасидан штолнягача 24 километр темир йўл ҳамда 
кўмир ортиш станцияси қурилди. Ер усти бинолари ва 
бош вентилятор қурилмаси иншооти қурилиб, қуввати 
700 киловаттли иккита вентилятор ўрнатилди. Замона-
вий тозалаш иншооти бунёд этилди. Кон лаҳмлари, кў-
мир қазиб олиш лавалари тайёрланиб, иккита лавадан 
параллел механизациялашган усулда кўмир қазиб олиш 
имконияти яратилди. 

Конда 35,6 миллион тонна тошкўмир захираси 
аниқланган. Бу ердаги қаттиқ ёқилғи мамлакатимиздаги 
“Иссиқлик электр станциялари” акциядорлик жамият-
ларининг “Янги-Ангрен” ва “Ангрен” иссиқлик электро-
станциялари, “Ўзсаноатқурилишматериаллари” уюшма-
сига қарашли цемент заводлари ва бошқа корхоналарга 
етказиб берилади. Янги лойиҳанинг ишга туширилиши 
натижасида 500 га яқин иш ўрни яратилди. Эндиликда 
кўмир қазиб олиш ва давлат бюджетига тўловлар ўтган 
йилларга нисбатан 4-5 баробарга ошади.

Ана шундай имкониятларни ўзида 
жам қилган Чироқчи туманининг Мус-
тақиллик маҳалласидаги кичик саноат 
зонасида ҳам 16 та тадбиркорлик ло-
йиҳаси амалга оширилиши натижасида 
221 та янги иш ўрни яратилган. Яқинда 
мазкур саноат зонасида тадбиркор Со-
бир Хоналиев томонидан 1 млрд 200 
млн сўм маблағ эвазига чинни рўзғор 
буюмлари ишлаб чиқариш цехи ўз фао-
лиятини бошлади. 

Дастлабки босқичда 4 турдаги 
чинни буюмлар ишлаб чиқарилаётган 
бўлса, иккинчи босқичда яна 8 турдаги 
маҳсулот ишлаб чиқариш режалашти-
рилмоқда. Энг муҳими, чинни буюмлар 
ишлаб чиқариш учун зарур бўлган хом-
ашё захираси туманнинг ўзида мавжуд. 
Мазкур цех ўз фаолиятини бошлаши 
билан биринчи босқичда 10 нафар 
аҳоли бандлиги таъминланган бўлса, 
иккинчи босқичда 30 та янги иш ўрни 
яратилади. 

Яна бир корхона, туманнинг Киш-
миштепа маҳалласида ҳунармандчилик 
қилиб келаётган ака-ука Ҳайдаровлар 
томонидан ишга туширилди. Улар кичик 
саноат зонасида яратилган имконият-
лардан фойдаланиб, ўз лойиҳаларини 
амалга оширишди. Лойиҳа қиймати 
5 млрд сўмдан зиёд бўлган “Komfort” 
бренди остида фаолият бошлаган ушбу 
корхонада турли ҳажмдаги иситиш қо-
зонхоналари ишлаб чиқарилади. Ушбу 
лойиҳанинг ҳаётга татбиқ этилиши на-
тижасида 35 та янги иш ўрни яратилди. 
Навбатдаги босқичда, яъни 2024 йилда 
амалга оширилиши режалаштирилган 
лойиҳа давомида эса қўшимча яна 100 
та янги иш ўрни яратилиши кутилмоқда. 

Бир кунда иш бошлаган янги саноат 
корхоналарининг очилиш маросимида 
Чироқчи тумани ҳокими Файзулла Юсу-
пов бошчилигида сектор раҳбарлари, 
нуронийлар, маҳалла аҳли ҳамда бир 
гуруҳ туман фаоллари иштирок этдилар.

Маъмун университети билан вило-
ятда олий таълим муассасалари сони 
тўрттадан тўққизтага етди. Мазкур 
университет уч йилдан буён фаолият 
юритиб келади. Унда 180 нафарга яқин 
профессор ва ўқитувчи турли фан йўна-
лишлари бўйича талабаларга сабоқ бе-
риб келмоқда. 

Тадбир профессор-ўқитувчилар, та-
лаба ёшлар ва кенг жамоатчилик вакил-
лари иштирокида ўтказилди. Ушбу тад-
бирда вилоят ҳокими Жўрабек Раҳимов 
сўзга чиқиб, вилоятда ёшларнинг олий 
таълим олишлари учун яратилаётган 
имкониятлар ҳақида тўхталиб, нодавлат 
олий таълим муассасалари сони ортиши 
натижасида жорий ўқув йилида мактаб 
битирувчиларининг 50 фоиздан ортиқ 

қисми олий таълимга қамраб олингани-
ни қайд этди. 

Маълумот учун, айни кунда Маъмун 
университетида 7 та йўналиш бўйича 
7500 нафар талаба таҳсил олмоқда. Янги 
ўқув биноси 1000 ўринга мўлжалланган 
бўлиб, қурилиш-таъмирлаш ишларига 
38 млрд сўм маблағ сарфланди.

Газ таъминоти 
филиалида 

йил сарҳисоби

Сифатни таъминлаш бош мақсадимиз

Моҳигул АБДУЛЛАЕВА,   
“Ҳудудгаз Бухоро” газ таъминоти филиали матбуот хизмати раҳбари. 

Аҳолини узлуксиз газ билан таъминлаш ҳамда мавсум 
давомида ҳар бир мурожаатнинг ҳал этилишига эришиш 
мақсадида “Ҳудудгаз Бухоро” газ таъминоти филиали 
томонидан ўтган 2023 йилда тизимли ишлар олиб 
борилди. Олис ҳудудларга белгиланган режага мувофиқ, 
газ баллонлари етказилди, қувурлар реконструкция 
қилинди, жиҳозлар эса техник ва профилактик кўрикдан 
ўтказилиб, табиий газдан оқилона фойдаланиш 
мақсадида жойларда энерготежамкор газ ёндиргичлари 
ўрнатилди. Ходимлар томонидан хавфсизликни 
таъминлаш мақсадида тарғиботлар олиб борилди. 

Шарғунда йилига 900 минг тоннагача 
тошкўмир қазиб олинади

Ўлмас ПАНЖИЕВ, Қашқадарё вилояти Қурилиш ва уй-жой коммунал хўжалиги соҳасида 
ҳудудий назорат қилиш инспекцияси бошлиғи. 

Маълумки, қурилаётган ҳар бир бино-иншоот аҳолига узоқ вақт ва 
барқарор хизмат қилиши учун энг аввало, мустаҳкам бўлиши шарт. 
Бу борада дунёнинг турли нуқталарида бўлиб ўтган зилзилалар 
ва бошқа табиий офатлар, уларнинг оқибатлари барча қурувчилар 
учун яхшигина сабоқ бўлди. Демак, ҳар бир қурилиш объектини 
пойдеворидан то пардозига қадар сифатли бўлишини таъминлаш 
соҳа вакилларидан катта масъулият талаб қилади. 

Жорий йилда ҳам 
режаларимиз бисёр

Маъмун университети 
янги бинода

Сайфиддин НАРЗИҚУЛОВ,  Самарқанд 
вилояти Қурилиш ва уй-жой коммунал 
хўжалиги бош бошқармаси бошлиғи 
ўринбосари – вилоят бош архитектори. 

Замонавий типда барпо 
этилаётган ижтимоий 
объектлар, кўп қаватли 
турар жой бинолари бугун 
нафақат шаҳарларда, балки 
қишлоқларимизда ҳам кенг йўлга 
қўйилаётгани аҳамиятлидир. Бундай 
бунёдкорликлар якунланган йилда 
ҳам кўплаб амалга оширилди. Шу ўринда Самарқанд 
вилоятида ҳам маҳалла фуқаролар йиғинларининг 
шаҳарсозлик ҳужжатларини ишлаб чиқилиши сифатли ва 
самарали амалга оширилаётганини таъкидлаш лозим. 

Болтабой МАТҚУРБОНОВ,  “O‘zbekiston bunyodkori” мухбири.

Урганч шаҳрида Маъмун университетининг янги 
биноси фойдаланишга топширилди. Мазкур бино 
Урганч шаҳрининг қоқ марказида, деҳқон бозорининг 
шундоққина олдида жойлашган. Бир пайтлари босмахона 
учун қурилган бу бино асосан 9 қаватдан иборат.

Азиз МАШРАБОВ, “O‘zbekiston bunyodkori” мухбири.

Сурхондарё вилояти Сариосиё туманидаги “Шарғун кўмир” акциядорлик 
жамиятининг модернизация қилиниб, йилига 900 минг тоннагача тошкўмир 
қазиб олиш қуввати яратилган янги лойиҳаси фойдаланишга топширилди. Шу 
муносабат билан бўлиб ўтган тантанали маросимда Сурхондарё вилояти ҳокими 
Улуғбек Қосимов, тоғ-кон саноати ва геология вазири Бобур Исломов, нафақадаги 
шахтёр Абдужалил Тоҳиров ва бошқалар итирок этиб, мамлакатимизда ерости 
бойликларидан оқилона фойдаланиш юзасидан амалга оширилаётган ишлар 
ҳақида сўз юритишди. 

Чироқчида иккита 
саноат корхонаси  

иш бошлади
Шуҳрат НОРМУРОДОВ,  “O‘zbekiston bunyodkori” мухбири. 

Кичик саноат зоналари тадбиркорларнинг лойиҳаларини 
рўёбга чиқаришда муҳим аҳамиятга эга. Бу борада 
ривожланган хорижий давлатларда ҳам кичик ва 
ўрта тадбиркорликни ривожлантириш, аҳолини иш 
билан таъминлаш, саноатни технологик ривожланиши 
билан боғлиқ муаммоларни ҳал этишнинг муҳим 
механизмларидан бири индустриал парклар, 
технополислар ва саноат зоналари ҳисобланади.

Туғилган кунингиз муборак бўлсин!
2024 йилнинг ушбу ҳафтасида 

 таваллуд айёмларини нишонлайдиган
Ўзбекистон Республикаси Қурилиш ва уй-жой коммунал хўжали-

ги вазирлигининг Стратегик режалаштириш ва методология бўлими 
бошлиғи Алижон Алимуҳамедов, Хўжалик ишлари бўлими иш юри-
тувчиси Наталья Инамова, бинога хизмат кўрсатувчи ишчи Хумоюн 
Тоштемиров, Кўп хонадонли уй-жой фондини бошқариш ва эксплуата-
ция қилиш тизимини мувофиқлаштириш бошқармаси бош мутахассиси 
Бегзодбек Умаров, 

“Коммунал лойиҳа илмий-тадқиқот институти” Давлат муассасаси 
Лойиҳа бош муҳандиси Диляра Хасанова, етакчи муҳандиси Толибжон 
Алимбоев, 

“O’zog’irsanoatloyiha” АЖ муҳандиси Латофат Одилхўжаева, 

Қорақалпоғистон Республикаси қурилиш ва уй-жой коммунал хў-
жалиги бошқармаси қоровули Салауатдин Ешимбетов, 

Бухоро вилояти, Когон шаҳар қурилиш ва уй-жой коммунал хўжали-
ги бўлими етакчи мутахассиси Нормурод Ҳидоятов, Қурилиш ва уй-жой 
коммунал хўжалиги соҳасида ҳудудий назорат қилиш инспекцияси етак-
чи инспектори Шуҳрат Саидов,  етакчи мутахассиси Алибек Ҳамдамов,

Жиззах вилояти, Шароф Рашидов тумани Қурилиш ва уй-жой ком-
мунал хўжалиги бўлими бошлиғи Исмоил Ўрозалиев, қоровул Алишер 
Муҳитдинов, Қурилиш ва уй-жой коммунал хўжалиги соҳасида ҳуду-
дий назорат қилиш инспекцияси қурилиш-монтаж ишлари устидан на-
зорат бўлими Ихтиёр Тошпўлатов, “Shaharsozlik hujjatlarini ekspertiza 
qilish Respublika markazi” ДМ Жиззах вилояти филиали бош мутахассиси 
 Анвар Жўраев, 

Навоий вилояти Қурилиш ва уй-жой коммунал хўжалиги соҳасида 
ҳудудий назорат қилиш инспекцияси Буюртмачилар билан ишлаш бў-
лими бошлиғи Абдикарим Алланазаров, 

Тошкент вилояти Қурилиш ва уй-жой коммунал хўжалиги бошқар-
маси ҳисобчиси Зуҳра Йўлдошева, 

Фарғона вилояти Қурилиш ва уй-жой коммунал хўжалиги бошқар-
маси бошлиғи ўринбосари – бош архитектор Бекзод Раҳимов, Девон-
хона ва ижро назорати бўйича бош мутахассис Муҳиддин Астанақулов, 
Архитектура ва ҳудудларни режалаштириш бўйича бош мутахассис 
Мираббосжон Одилов, Қурилишда танлов савдоларини ташкил этиш 
консалтинг маркази етакчи мутахассиси Воҳиджон Карвонов,

Андижон вилояти, Андижон шаҳридаги “Шинам маҳалла” МЧЖ бош 
директори Азизбек Абдусатторов, “Дукчи эшон обод уйлари” МЧЖ 
бош директори Элмира Лямина, 

Сурхондарё вилояти, Денов туманидаги “Денов чағаниён қурилиш 
экспресс сервис” МЧЖ бош директори Илҳом Аҳмедов, 

Фарғона вилояти, Қўқон шаҳҳридаги “Xo‘qand Obod Boshqaruv” 
МЧЖ бош директори Обиджон Неъматов, 

Хоразм вилояти, Урганч шаҳридаги “Техник хизмат кўрсатиш ПБК” 
МЧЖ бош директори Рустам Якубов, Боғот туманидаги “Ҳунарманд 
таъмирлаш тиклаш ПБК” МЧЖ бош директори Эркин Қурбонов, 

Тошкент шаҳар, Шайхонтоҳур туманидаги “Янги Белтепа сервис” 
МЧЖ бош директори Жаҳонгир Эркабоевларни таваллуд куни билан 
чин дилдан муборакбод этамиз.

УЛАРГА СИҲАТ-САЛОМАТЛИК,  
УЗОҚ УМР, ОИЛАВИЙ ХОТИРЖАМЛИК,  

МУСТАҲКАМ СОҒЛИҚ ТИЛАЙМИЗ!

Термиз шаҳрида бугунги кунда 683 
та кўп қаватли уй мавжуд бўлиб, улар-
га 14 та бошқарув сервис компаниялари 
томонидан хизмат кўрсатиб келинади. 
“Темур Термиз Сервис” МЧЖ бошқарув 
сервис компанияси бугунги кунда Термиз 
шаҳридаги 23 та кўп қаватли уйга самара-
ли хизмат кўрсатиб келмоқда. Компания 
24 соат давомида аҳолининг коммунал 
соҳадаги мурожаатларини қабул қилиб, 
уларни бартараф этишда жонбозлик кўр-
сатмоқда. 2022 йилда ташкил этилган 
бошқарув ташкилоти қамрови жиҳатидан 
кичик ҳисобланса-да, кўп квартирали уй-
ларни сақлаш, аҳолига сифатли хизмат 
кўрсатишда катта қадамларни ташлаб 
келмоқда. 

– Ушбу тизимда 2007 йилдан бери 
фаолият юритиб келаман, – деди компа-
ния раҳбари Татьяна Рўзиева. – 14 йилдан 
бери аҳолига ўз вақтида сифатли хизмат 
кўрсатишга ҳаракат қиляпмиз. БСК 24/7 
режимида аҳолининг коммунал соҳадаги 
мурожаатларини қабул қилади. 

Ходимларнинг хавфсизлигини таъмин-
лаш масалаларига компания алоҳида эъ-
тибор қаратиб келади. Хусусан, ишчи-хо-
димларни махсус уст-бош кийимлари ҳар 
қандай фавқулодда ҳолатни инобатга ол-
ган ҳолда тайёрланган. 

– Кийимлар, жумладан совуқ ҳаво учун 
комбинзонлар ҳам бор, – деди БСК раҳба-
ри. – Оёқ кийимлар ҳам турли фавқулодда 
ҳолатлар учун мўлжалланган. Каскалар 
ҳам ҳозирланган. Умуман, БСКнинг мод-
дий-техник базаси бут қилинган бўлиб, 
яқин орада автомашина олишни ният 
қилганмиз. Навбат кутмасдан аҳолига 
тез фурсатларда хизмат кўрсатишни йўл-
га қўймоқчимиз. Янги офисимиз ёнида 
маҳалла гузари, тикувчилик цехи, умуман 
кўплаб маиший хизмат кўрсатиш шохоб-
чалари ҳам жойлашади. Бу ерда аҳоли 

учун барча шароитлар яратилмоқда. Ком-
мунал тўловларнинг ўз вақтида амалга 
ошириш мақсадида аҳоли билан йиғи-
лишлар ўтказиб турамиз. Йиғилган ма-
блағларни фақатгина аҳолининг обод 
турмушда яшашларини таъминлашга 
ҳамда ходимларимизга маош тўлашга 
сарф этамиз. Аҳолига янада қулайликлар 
яратиш мақсадида Биллинг тизимини йўл-
га қўйганмиз. Аҳоли онлайн тарзда тур-
ли иловалар орқали тўловларни амалга 
оширгач, тушумлар банкка келиб тушади. 
Шаффоф тизим ташкил этилиб, бу орқали 
аҳоли ўзлари тўлаётган маблағлар қаерга 
бориб тушаётганини кузатиб туришлари 
мумкин бўлади. Бунинг натижасида улар 
коммунал тўловлардаги қарздорликла-
ри ва аввалдан тўлаган маблағларининг 
миқдори шаффоф тарзда кўриниб тура-
ди. Масалан, уй олди-сотдисида аҳоли 
нотариусга боргач, биз тезкорлик билан 
коммунал тўловлардаги қарздорликлари 
ҳисоблаб тақдим этамиз. Сўнгра фуқа-
ро бу қарздорликни тўлайди ва биз уни 
қарздорлар базасидан ўчирамиз. Аҳоли 
орасида ногиронлиги бор фуқаролари-
миз, кўп болали оилалар, ёлғиз оналар 
мавжудлигини ҳисобга олган ҳолда қарз-
дорлик борасида БСК томонидан уларга 
енгилликларни яратамиз. 

Компания томонидан кўп квартирали 
уй-жойларни куз-қиш мавсумига тайёр-
лаш мақсадида салмоқли ишлар амалга 
оширилди. Хусусан, БСК 3 та кўп қаватли 
уйнинг том қисмида мукаммал таъмирлаш 
ишларини амалга оширди. Шунингдек, 
аномал совуқда зарар кўрган уйларнинг 
қувурлари тўлиқ янгисига алмаштирилди. 
Барча уйларнинг кириш йўлаклари, том, 
ертўла ва ободонлаштириш ҳудудлари-
да таъмирлаш ишлари амалга оширилди. 
Компания аҳолига қулайлик яратиш мақ-
садида болалар ўйингоҳларини барпо 
этиш, дам олиш ўриндиқларини кўпайти-
ришга алоҳида эътибор қаратиб келади. 
БСК томонидан Ат-Термизий кўчасидаги 
34-кўп қаватли уйнинг том қисмида мукам-
мал таъмирлаш ишларини амалга ошириш 
якунланди. Мазкур ишлардан сўнг аҳоли-
нинг ёғингарчилик пайтида томдан сув 
ўтиш каби муаммолари олди олинади. 

Аҳоли томонидан мажбурий бадал ўз 

вақтида тўлаб борилиши хизмат кўрсатиш 
сифатини оширади. Ишчи-ходимлар ўз 
вақтида маош билан таъминланади. Шу-
нинг асносида соҳага доир мурожаатлар 
ҳам тезкор ва сифат даражасида бартараф 
этилади.

– Аҳолига сифатли хизмат кўрсатиш-
ни йўлга қўйиш учун давлат томонидан 
имтиёзли кредитлар бериб келинмоқда, 
– деди БСК раҳбари. – Улардан унумли 
фойдаланиш эса фаолиятимизни сифатли 
амалга оширишга ёрдам бўлмоқда. Тўғри, 
фуқароларимизга бекаму-кўст хизмат кўр-
сатишимиз учун давлат томонидан бизга 
ёрдам кўрсатилади. Яъни, биз имтиёзли 
кредитларни олишимиз мумкин, аммо ўша 
қарзларни ёпиш БСК зиммасида бўла-
ди. Аҳоли тушуниши керакки, коммунал 
хизматларнинг барчаси улар томонидан 
келиб тушаётган коммунал тўловлар ма-
блағлари ҳисобига амалга оширилади. 
Агарда аҳоли вакилларидан тўловлар ўз 
вақтида бажарилса, хизматларимиз янада 
самарали олиб борилади. Томлар ўз вақти-
да ёпилади, ертўлалар соз ҳолатга келти-
рилади. Одамлар иссиққина ўз уйларида 
ўтирганларида ишчиларимиз қор кураб, 

йўллардаги қорларни туз, қум аралашма-
си билан эритиш ишларини бажарадилар. 
Айнан шу ходимларимизнинг меҳнатини 
назарда тутган ҳолда мен аҳолига, тўлов-
ларни ўз вақтида амалга оширинг. Агар 
бирон бир масалада сизларнинг мурожа-
атларингизни ҳал этмаётган бўлсак, уни 
ҳам очиқ айтинг, деб мурожаат қиламан. 
Айнан шу тушумлар орқали ишчиларга 
ойлик берамиз, БСКнинг моддий-техник 
базасини тўлдириб борамиз. 

Албатта, аҳолининг оғирини енгил қи-
лиш мушкул иш. Шундай бўлса-да, “Темур 
Термиз Сервис” МЧЖ бошқарув сервис 
компанияси томонидан кўрсатилаётган 
хизматлар сифатидан аҳоли мамнун.

– Қачон мурожаат қилсак, БСК иш-
чи-ходимлари тезкорлик билан келиб, 
коммунал соҳадаги муаммоларимизни 
бартараф этадилар, – деди Назира Ума-
рова. – Куннинг қайси пайти бўлмасин, 
зудлик билан ходимлар ва техника жалб 
этилади, муаммо ҳал бўлади.

БСК ўзининг янги биносига эга бўли-
шини ходимлар кўп йиллар орзу қилиш-
ган. Хурсандчиликка арзигулик воқеа. 
БСКнинг янги биноси чиндан ҳам бугунги 

янги замонавий талабларга тўлиқ жавоб 
беради. Энг асосийси, бино ва унинг атро-
фида аҳоли учун барча қулайликлар шай 
ҳолатга келтирилмоқда. 

– Кўп йиллар БСКнинг офиси бўли-
шини орзу қилганмиз, – деди БСК раҳба-
ри. – Бу бинода ишчи-ходимларимизга 
шароитлар яратиб берилади. Диспетчер 
хонаси, тўловларни амалга ошириш учун 
касса, банкомат жойлаштирилиши яхши 
имконият. Фурсатдан фойдаланиб, ушбу 
бинонинг қурилишида жонбозлик кўрса-
тиб, хайрихоҳ бўлган ва бизни қўллаб-қув-
ватлаган тегишли давлат ташкилотларига 
миннатдорлик билдирамиз. Мана шундай 
шароит яратиб берганларидан жуда ҳам 
мамнунмиз. Авваллари биз ишчи-ходим-
лар ертўлаларда фаолият юритишимизга 
тўғри келган. Бу эса аҳолига ҳам бир қа-
тор ноқулайликларни келтириб чиқарган. 
Бугунги кунга келиб эса атрофи обод ва 
гўзал бўлган бинода иш бошлаяпмиз. Бу 
шароитлар натижасида аҳолининг ком-
мунал соҳадаги муаммоларини самарали 
бартараф этишга ҳаракат қиламиз.

Маҳалла гузари ва унга туташ ҳудудда 
турли маиший хизмат кўрсатиш шохобча-
лари ўрин олган. Бу эса аҳолининг келиб 
кетиши учун ҳам жуда катта қулайликлар-
ни яратади. Масалан, аҳоли коммунал 
тўловларни амалга ошириш мақсадида 
келган бўлса, бу ерда уларнинг кичик 
ёшдаги фарзандлари учун махсус ўйин-
гоҳлар ташкил этилган. Бу ер автотрас-
садан ҳам анча узоқ ва хавфсиз ҳисобла-
нади. Шу ернинг ўзида ташкил этилган 
новвойхонада ходимлар ўзлари нон тай-
ёрлаб ўзлари сотадилар. 

“Темур Термиз Сервис” МЧЖ бошқа-
рув сервис компанияси қатъий талаб асо-
сида фаолият юритиб келмоқда. Шу сабаб 
ҳам кўп қаватли уйларда техник ҳолатида 
ҳеч қандай муаммо йўқ. Атроф-муҳит ҳам 
обод, бундан аҳолининг кайфияти яхши. 
Ҳар бир инсон учун у яшайдиган уй ҳордиқ 
чиқарадиган, оиласи билан вақтини маз-
мунли ўтказиш учун мўлжалланган қўрғон. 
Ундаги муаммолар эса киши таъбини хира 
қилиши шубҳасиз. Бошқарув ташкилотла-
ри мана шундай ҳолатларда аҳолига ёр-
дам кўрсатади, уларнинг муаммоларини ўз 
вақтида бартараф этиб фаровон ҳаётини 
таъминлашга хизмат қилади.

Сифатли 
бажарилган  
ишдан сўнг  

муаммо чиқмайди
Ҳамза ШУКУРОВ,  “O‘zbekiston bunyodkori” мухбири.

Самарқанд вилоятидаги кўп қаватли 
уйларда қиш мавсуми кўнгилдагидек 
ўтмоқда. Бунга тегишли корхоналар ўз 
вақтида пухта тайёргарлик кўрганини 
алоҳида эътироф этиш лозим. 

Бу ҳақда вилоят Қурилиш ва уй-жой коммунал хўжалиги 
бош бошқармаси бошлиғи ўринбосари Баҳодир Неъматов шун-
дай деди: 

– Дастлаб, 214 та кўп қаватли уйни таъмирлашга йўналти-
рилган алоҳида дастур ишлаб чиқилди. Бунинг учун 9,2 милли-
ард сўм маблағ ажратилди. Жумладан, 130 та уйнинг 34,5 минг 
квадрат метр том қисми капитал ва жорий таъмирланиб, 150 та-
сида кириш йўлаклари тартибга келтирилди. Булардан ташқа-
ри, 38 та кодли-қулфли темир эшиклар ўрнатилди. 98 та электр 
шитлар, 88 та кўп қаватли уйнинг ертўласи турли чиқиндилар-
дан тозаланди ва ички муҳандислик ишлари амалга оширилди. 
39 та кўп квартирали уйнинг фасад қисми янгиланди. 550 та кўп 
қаватли уйда ҳаракат датчикли лампалар ўрнатилди. 

Айни пайтда вилоятнинг барча туман ва шаҳарларида тез-
кор штаблар ташкил этилган. Уларда коммунал соҳага оид 
муаммоларни бартараф этиш бўйича ишлар йўлга қўйилган. 
Бошқарув сервис компанияларида ҳам 24/7 режимда диспет-
черлик хизматлари ташкил этилган.

ИСЛОҲОТЛАРДАН МАҚСАД – 
инсонларга яхши турмуш шароитини яратиш

Наргиза МИРЁҚУБОВА,   
“O‘zbekiston bunyodkori” мухбири. 

Мамлакатимизда аҳолига 
зарур қулайликларни 
яратишга катта эътибор 
қаратиб келинмоқда. 
Биргина коммунал 
соҳадаги ислоҳотларнинг 
инсон турмуш тарзини 
яхшилашдаги аҳамияти 
ва халқимизнинг оғирини 
енгил қилишдаги роли ортиб 
бораётгани ҳам аҳолининг 
кўп йиллик муаммолари 
олди олинишига хизмат 
қилмоқда. Кўп квартирали 
уйлар аҳолисига қулай 
шароит яратиш учун 
бугунги кунда бошқарув 
ташкилотлари томонидан 
салмоқли ишлар амалга 
оширилмоқда. Зеро, 
ислоҳотларнинг мақсади 
ҳам шу инсонларнинг 
обод, хавфсиз ва қулай 
шароитларда яшашини 
таъминлаш. 


